
    Azərbaycan Respublikasının Prezidenti İlham Əliyev iyulun 21-də Şuşa şəhərində
1 nömrəli tam orta məktəbin binasında tikinti işlərinin gedişi ilə tanış olub.
    Dövlətimizin başçısına görülən işlər barədə məlumat verildi.
    Bildirildi ki, Şuşa şəhər 1 nömrəli tam orta məktəbin 960 şagird yerlik üçmərtəbəli
binasında tədrisin təşkili üçün hər cür şərait yaradılıb. Məktəbdə hər biri 24 nəfərlik 40
sinif otağı, 2 fizika, 2 kimya, 2 biologiya, 2 texnologiya, 2 informatika otağı, 1 STEAM
mərkəzi, kitabxana və oxu zalı, gənclərin ibtidai hərbi hazırlığı, rəssamlıq və musiqi
kabinetləri, tibb otağı, müayinə otağı, yeməkxana, həmçinin akt və idman zalları, inzibati
heyət üçün iş otaqları var. Məktəb üçün ayrılan bir hektar ərazidə futbol meydançası,
transformator, fərdi qazanxana, su hovuzu və digər zəruri yardımçı binaların inşası da ye-
kunlaşıb.
    Qeyd edək ki, ölkəmizin mədəniyyət paytaxtı Şuşa Azərbaycanın ictimai-siyasi həyatında
da özünəməxsus rol oynayıb. Azərbaycanın ictimai-siyasi fikir tarixində mühüm yer tutan
bir sıra görkəmli şəxsiyyətlər, maarifçi ziyalılar məhz Şuşada doğulub boya-başa çatıblar.
Həmin şəxslər Şuşada fəaliyyət göstərən dövrün qabaqcıl təhsil müəssisələrinin yetirmələri
idilər. Belə ki, Şuşada fəaliyyət göstərən xəttatlıq, teatr, musiqi, vokal, eləcə də ilk qızlar,
rus-tatar məktəbləri, qızlar seminariyası, realnı məktəb yerli əhalinin intellektual səviyyəsini,
dünyagörüşünü inkişaf etdirməyə, şəhərin ziyalı səviyyəsini qoruyub saxlamağa imkan
verib. Şuşada 1 saylı tam orta məktəb binasının inşası məhz bu baxımdan xüsusi əhəmiyyət
daşıyır. Belə ki, məktəb binasının inşası bu qədim şəhərin təhsil mərkəzi şöhrətinin
qaytarılması missiyasına xidmət edən növbəti addımdır.

    İyulun 21-də Azərbaycan Respublikasının
Prezidenti İlham Əliyev 90 çarpayılıq Şuşa
şəhər xəstəxanasının binasında tikinti işlərinin

gedişi ilə tanış olub.
    Dövlətimizin başçısına görülən işlər barədə
məlumat verildi.

    Xatırladaq ki, Şuşa şəhər xəstəxanasının
təməli 2021-ci il noyabrın 7-də Prezident
İlham Əliyevin və birinci xanım Mehriban
Əliyevanın iştirakı ilə qoyulub.
    Məlumat verildi ki, 3,7 hektara yaxın sa-
hədə inşa edilən xəstəxana binasının tikinti
işlərinə bu ilin yanvarında başlanılıb. Xəstə-
xana binası 4-ü dördmərtəbəli, 2-si isə bir-
mərtəbəli olmaqla, 6 korpusdan ibarətdir.
Binanın zirzəmi hissəsindən stasionar tibbi
xidmət və sığınacaq kimi istifadə olunacaq
zərurət yarandıqda hərbi hospital kimi fəa-
liyyət göstərəcək. Stasionar xidmət sahəsində
qəbul, terapiya, pediatriya, cərrahiyyə, doğuş,
ginekologiya, yoluxucu xəstəliklər, aneste-
ziologiya–reanimasiya, hemodializ şöbələri
fəaliyyət göstərəcək.
    Ambulator xidmət sahəsində isə konsultativ
poliklinika, uşaq poliklinikası, şüa-diaqnostika,
funksional diaqnostika, fizioterapiya və tibbi
bərpa şöbələri, həmçinin klinik diaqnostik
laboratoriya yaradılacaq.
    Xəstəxananın Təcili Tibbi Yardım Stan-
siyası müasir standartlara cavab verən və

böyük vəsait tələb edən tibbi avadanlıqlar –
1.5 TL maqnit-rezonans tomoqrafiya və 32
kəsikli kompüter tomoqrafiya aparatları ilə
təchiz olunacaq. Stansiyada hər növbədə
dörd briqada fəaliyyət göstərəcək.
    Şuşa şəhər xəstəxanasının ərazisində, eyni
zamanda Gigiyena və Epidemiologiya Mər-
kəzi, Məhkəmə Tibbi Ekspertiza və Patoloji
Anatomiya Birliyi, yoluxucu xəstəliklər və
hemodializ korpusları inşa olunacaq.
    Qeyd edək ki, əhalinin sağlamlığı daim
dövlətimizin başçısının diqqət mərkəzindədir.
Bu baxımdan işğaldan azad edilən ərazilərdə
də tibb və səhiyyə xidmətlərinin təşkili və
həyata keçirilməsi üçün qısa bir müddətdə
genişmiqyaslı işlər həyata keçirilir. Şuşa şəhər
xəstəxanası burada yaşayacaq əhalinin tibbi
təminatı və sağlamlığının qorunması istiqa-
mətində Prezident İlham Əliyevin birbaşa gös-
tərişi və rəhbərliyi ilə icra olunan infrastruktur
layihələrindən biridir. Bu həm də onu göstərir
ki, azad edilmiş digər ərazilərdə olduğu kimi,
Şuşada da səhiyyə ocaqlarının inşası dövlətimiz
üçün prioritet məsələlərdəndir.

    Azərbaycan Respublikasının Prezidenti
İlham Əliyev iyulun 21-də Şuşa rayonunun
Daşaltı kəndinin yenidən qurulması ilə bağlı
görüləcək işlərlə tanış olub, burada özəl in-
vestisiya hesabına inşa ediləcək yeni yaşayış
kompleksinin və turizm obyektlərinin təməlini
qoyub.
    Azərbaycan Respublikası Prezidentinin
Şuşa rayonunda xüsusi nümayəndəsi Aydın
Kərimov dövlətimizin başçısına görüləcək
işlər barədə məlumat verdi.
    Bildirildi ki, Şuşa şəhəri üçün strateji
əhəmiyyət daşıyan Daşaltı kəndinin bərpası
qarşıya qoyulan əsas məqsədlərdəndir. Kən-
din inkişafı, burada məskunlaşacaq əhali
üçün rahat və sağlam yaşayış mühitinin ya-
radılması, sakinlərin məşğulluq sahələri və
istirahət əraziləri ilə təmin edilməsi priori-
tetlər arasındadır. Bunu nəzərə alaraq yeni-
dənqurma üzrə təqdim olunan konsepsiya
ərazinin təbii landşaftını qorumaqla Daşaltı
kəndinin müasir tələblərə cavab verən ye-
nilənəcək simasını nümayiş etdirir. Kənddə
ictimai və yaşayış mərkəzlərinin, mədəniyyət
və təhsil ocaqlarının qurulması, sosial və
ictimai obyektlərin inşası, turizm sahələrinin
yaradılması, nəqliyyat və kommunikasiya
xətlərinin çəkilməsi, ərazinin yaşıllaşdırıl-
ması, kəndin ekoloji təmiz enerji ilə qida-

landırılması üçün infrastrukturun təmin
olunması nəzərdə tutulur.
    Qeyd olundu ki, görüləcək işlər 65 hektara
yaxın ərazini əhatə edir. Buraya 220 ailənin
köçürülməsi planlaşdırılır. Məskunlaşdırılması
nəzərdə tutulan əhalinin ümumi sayı isə 1100
nəfər olacaq. Sakinlərin yaşayışı üçün, ümu-
milikdə, 228 ev – ikimərtəbəli çoxmənzilli
9 bina, ikimərtəbəli bloklaşdırılmış (“town-

house” tipli) 66 ev və 153 ikimərtəbəli fərdi
ev tikiləcək. Kənddə, həmçinin məscid, Bay-
raq meydanı, informasiya mərkəzi, qonaq
evi, xalq sənətkarlığı emalatxanaları, qida
məhsullarının satış köşkləri, ictimai iaşə və
ticarət obyektləri, sərgi salonu, uşaq bağçası,
inzibati bina, tibb məntəqəsi, poçt şöbəsi,
klub-icma mərkəzi, otel və istirahət mərkəzi,
aktiv turizm və istirahət zonalarının yaradıl-

ması planlaşdırılır.
    Bildirildi ki, ikimərtəbəli bloklaşdırılmış
(“townhouse” tipli) evlər konsepsiyası kənd
ərazisində şəhərin praktikliyini təmin etmək
məqsədi daşıyır. Bir-birindən ortaq divarla
ayrılan üçotaqlı və dördotaqlı yaşayış blokları
optimal quruluşuna görə az sahədə bir neçə
ailənin yaşamasına imkan yaradır və eyni
zamanda onların hər birini şəxsi həyət və
terras ilə təmin edir. Həmçinin azmərtəbəli
çoxmənzilli tikililər ərazidə yüksək sıxlıq
yaratmamaqla əhalini kiçik sahədə yerləş-
dirmək imkanı verdiyinə görə kəndin plan-
laşdırılmasında ən optimal həll hesab olunur.
Binaların ətrafında sakinlər üçün ümumi is-
tirahət sahələri, yaşıllıqlar, avtomobil daya-
nacaqları nəzərdə tutulub.
    Qeyd edildi ki, Daşaltı kəndində özəl
sektor üçün investisiya zonasında nəzərdə
tutulan evlərin və turizm obyektlərinin
tikintisi “PMD Group” MMC tərəfindən ye-
rinə yetirilir. Daşaltıda 2,4 hektar ərazidə
kənd üslubunda otel və istirahət mərkəzi ti-
kiləcək. Otel kompleksi ikimərtəbəli 10 bi-
nadan ibarət olacaq. Ümumilikdə, 48 nöm-
rədən ibarət olacaq otel kompleksində res-
toran, əyləncə və idman-sağlamlıq mərkəzləri,
uşaqlar üçün oyun meydançası, istirahət
parkı yaradılacaq.

    Azərbaycan Respublikasının Prezidenti İlham Əliyev iyulun 21-də Şuşa rayonunun Daşaltı kəndinin yenidən qurulması ilə bağlı görüləcək işlərlə tanış olub, Daşaltı kəndində özəl
investisiya hesabına inşa ediləcək yeni yaşayış kompleksinin və turizm obyektlərinin təməlini qoyub, 90 çarpayılıq Şuşa şəhər xəstəxanasında və Şuşa şəhər 960 şagird yerlik 1 nömrəli
tam orta məktəbdə aparılan tikinti işləri ilə tanış olub.

Prezident İlham Əliyev Şuşa rayonunda 
səfərdədir

222 iyul 2023-cü il “Şərq qapısı” qəzeti

    İyulun 21-də “4-cü Sənaye İnqilabı döv-
ründə Yeni Media” mövzusunda Şuşa Qlobal
Media Forumunun açılış mərasimi keçirilib.
    Azərbaycan Respublikasının Prezidenti
İlham Əliyev Forumda çıxış edib və iştirak-
çıların suallarını cavablandırıb.

***
    Qeyd edək ki, Prezident İlham Əliyevin
tapşırığına əsasən “Heydər Əliyev İli” çər-
çivəsində və Azərbaycan Milli Mətbuatının
148-ci ildönümü ilə bağlı keçirilən Forumda
49 ölkədən 150 xarici qonaq, o cümlədən
dünyanın 34 ölkəsinin dövlət informasiya
agentliyi, 12 beynəlxalq təşkilat və media
qurumu qatılıb. Həmçinin Forumda 60 yerli
media rəhbəri və nümayəndəsi iştirak edir.
     Forum çərçivəsində media və informasiya-
kommunikasiya sahəsində qlobal səviyyədə
mühüm aktuallıq kəsb edən məsələlərin mü-
zakirəsi nəzərdə tutulur. Dünyanın tanınmış

və nüfuzlu media rəhbərləri, ekspertləri rəqəmsal
dövrdə jurnalistika və kommunikasiyada yeni
alətlər, rəqəmsal transformasiya, müasir infor-
masiya mühitində media menecmenti və da-
yanıqlı media biznes modellərinin yaradılması,
yeni mediada istehlak tendensiyaları və media
savadlılığı, dezinformasiya və feyk nyusla mü-
barizə üsulları, jurnalistlərin təhlükəsizliyi və
digər məsələləri müzakirə edəcəklər.
    Forum çərçivəsində Qoşulmama Hərəkatı
Media platforması təşəbbüsü də irəli sürü-
ləcək.
    Qeyd edək ki, bu günədək çoxsaylı bey-
nəlxalq tədbirlərin keçirildiyi Şuşa şəhəri
indi də müstəqil Azərbaycanın tarixində ilk
dəfədir dünyanın aparıcı media, jurnalist təş-
kilatları rəhbərlərini, media, informasiya-
kommunikasiya sahəsində nüfuzlu ekspertləri,
tanınmış jurnalistləri bir araya toplayır.

AZƏRTAC

Şuşada Qlobal Media Forumunun açılış mərasimi keçirilib 
Prezident İlham Əliyev Forumda çıxış edib

    Azərbaycanın xilası Ümummilli Lider Heydər Əliyevin adı
ilə bağlıdır. Bu dahi şəxsiyyətin Azərbaycan naminə fəaliyyəti
şərəfli xilaskarlıq və quruculuq missiyası ilə zəngindir. Bu mis-
siyanın öz başlanğıcını götürdüyü yer isə Naxçıvandır. 1990-cı
il iyulun 20-də Moskvadan Bakıya, iki gün sonra isə Naxçıvana
gələn Ulu Öndər Heydər Əliyev xalqın əsl xilaskarına çevrildi.
Ümummilli Liderimiz özü bu barədə deyirdi: “Bakıya gələndə
xalq tərəfindən mənim gəlişim böyük ruh yüksəkliyi ilə qəbul
olundu, lakin hakimiyyətdə olan ayrı-ayrı şəxslər tərəfindən
Bakıda yaşamağıma imkan verilmədisə də, mən Naxçıvana
gələndə Naxçıvan ayağa qalxdı, Naxçıvan məni qucaqladı,
bağrına basdı. Son illər çəkdiyim bütün əzab-əziyyəti unutdum...
Görünür, mənim Naxçıvana gəlişim taleyin işi imiş”.
    Ümummilli Liderimizin Vətənə – Naxçıvana qayıdışı
əhali tərəfindən böyük ümid və sevinc hissi ilə qarşılandı, bu
tarixi hadisə Azərbaycanı Azərbaycana qaytarmaq missiyasının
başlanğıcı, istinad nöqtəsi oldu, müstəqilliyimizin təməl
daşları Azərbaycanın dövlətçilik laboratoriyası olan Naxçıvanda
qoyuldu. 
    Naxçıvana gəldikdən qısa müddət sonra – 1990-cı il sen -
tyabrın 30-da Azərbaycan və Naxçıvan parlamentlərinə
keçirilən seçkilərdə xalq Ümummilli Lider Heydər Əliyevin
namizədliyini yekdilliklə irəli sürməklə muxtar respublikanın,
ümumilikdə isə Azərbaycanın qurtuluşunu məhz Ulu Öndə-
rimizin yenidən siyasi hakimiyyətə qayıdışında gördü.
Görkəmli dövlət xadimi Heydər Əliyev 340 nömrəli Nehrəm
seçki dairəsindən Azərbaycan parlamentinə, 2 nömrəli seçki
dairəsindən isə Naxçıvan parlamentinə deputat seçildi. 1990-cı
ilin 17 noyabrında Naxçıvan parlamentinin yeni tərkibdə ke-
çirilən ilk sessiyası deputatların böyük təkidi və istəyi nəti-
cəsində dahi şəxsiyyət Heydər Əliyevin sədrliyi ilə öz işinə
başladı. Sessiyada gündəliyə çıxarılan məsələlər və qəbul
edilən tarixi qərarlar, ümumilikdə, Azərbaycanın müstəqilliyinə
və suverenliyinə hesablanmışdı. Azərbaycan Respublikasının
Prezidenti cənab İlham Əliyev o dövrdə baş verən hadisələri
belə xarakterizə edib: “Müstəqilliyə gedən yol Heydər
Əliyevin rəhbərliyi ilə məhz Naxçıvanda başlamışdır. Məhz
Naxçıvanda Ulu Öndərin rəhbərliyi ilə aparılan siyasət nə-

ticəsində Naxçıvanın ərazi bütövlüyü təmin edilmiş, Azər-
baycanın müasir siyasi sistemi Naxçıvanda yaradılmışdır”.
     Xalqa, Vətənə sədaqətlə xidmətin, qırılmaz tellərlə bağlılığın
məntiqi nəticəsi olaraq 1991-ci il sentyabrın 3-də keçirilən
Naxçıvan Muxtar Respublikası Ali Məclisinin fövqəladə ses-
siyasında deputatların və iclas zalının qarşısına toplaşan minlərlə
insanın təkidi ilə dahi rəhbər Heydər Əliyev Ali Məclisin
Sədri seçildi. Ulu Öndər sessiyadakı ilk çıxışında öz taleyini
xalqa tapşırdığını bildirərək deyib: “Mən bu zamanın, bu də-
qiqələrin, bu saatın hökmünü nəzərə almaya bilməzdim.
...Mən öz prinsiplərimə sadiq qalaraq Azərbaycanın, Naxçıvanın
belə vəziyyətində, çətin günündə, dövründə mənim üzərimə
düşən vəzifənin ifasından geri çəkilə bilməzdim. Mən öz
taleyimi xalqa tapşırmışam və xalqın iradəsini, yəqin ki, indi
bu müddətdə, bu çətin dövrdə yerinə yetirməliyəm”.
    1990-cı il noyabrın 17-də Naxçıvan MSSR Ali Sovetinin
Ulu Öndərin sədrliyi ilə keçirilən ilk sessiyasında, ümumən,
Azərbaycanın gələcəyi üçün son dərəcə böyük əhəmiyyətə
malik olan taleyüklü qərarlar qəbul edildi. Sessiyada Naxçıvan
Muxtar Sovet Sosialist Respublikasının adından “Sovet So-
sialist” sözləri çıxarıldı, Naxçıvan MSSR Ali Soveti Naxçıvan
Muxtar Respublikasının Ali Məclisi adlandırıldı. Milli istiqlal
rəmzi olan üçrəngli bayrağımız ilk dəfə bu sessiyanın tarixi
Qərarı ilə Naxçıvan Muxtar Respublikasının Dövlət Bayrağı
kimi qəbul edildi, həmin bayrağın Azərbaycan Respublikasının
rəsmi dövlət rəmzi kimi tanınması haqqında Azərbaycan
SSR Ali Soveti qarşısında vəsatət qaldırıldı və digər mühüm
siyasi qərarlar qəbul edildi. Naxçıvan Sovet İttifaqının sax-
lanması məqsədilə keçirilən qeyri-qanuni referendumda iştirak
etməkdən imtina etməklə də qətiyyətli siyasi mövqe bildirməsi
də məhz Ulu Öndərin böyük siyasi liderlik  uzaqgörənliyinin
bəhrəsi idi.
     Ümummilli Liderimiz Heydər Əliyev Ali Məclisin Sədri
kimi siyasi fəaliyyət göstərdiyi dövrdə mahiyyət və miqyasına
görə əsrlərə bərabər işlər görüb, “hakimiyyət xalq üçündür”
prinsipini reallığa çevirib. Dahi şəxsiyyət real düşmən təcavüzünə
məruz qalan, blokada şəraitində yaşayan Naxçıvanın, ilk
növbədə, müdafiə qabiliyyətini gücləndirib. 1991-ci il sentyabrın
7-də Ali Məclis “Naxçıvan Muxtar Respublikası Dövlət Milli
Müdafiə Komitəsinin yaradılması haqqında” Qərar qəbul edib.
Bu qərar Naxçıvanın müdafiə qabiliyyətinin gücləndirilməsi
istiqamətində görülən işlərin başlanğıc nöqtəsi idi. Sonrakı
dövrlərdə qəbul edilmiş tarixi qərarlarla isə Naxçıvandan
çıxarılan sovet qoşunlarına məxsus hərbi texnika və silahların
muxtar respublikada saxlanması təmin olunub. Əhalinin böyük
mütəşəkkilliyi, torpağa bağlılığı və Ulu Öndərə olan sonsuz
inamı nəticəsində muxtar respublikada Milli Ordu yaradılıb,
Naxçıvanın müdafiə potensialı gücləndirilib, bugünkü qüdrətli
Azərbaycan Ordusunun əsası qoyulub.
     Görkəmli dövlət xadimi Ali Məclisin Sədri işləyərkən dünya
azərbaycanlılarını bir ideya ətrafında – Vətənə və xalqa xidmət
yolunda birləşməyə səsləyib. Çünki xalq arasında sağlam ideo-
logiyaya əsaslanan birlik olmadan ölkəni düşdüyü bəlalardan
qurtarmaq və inkişaf yoluna çıxarmaq mümkün deyil. Ona görə
də 1991-ci il dekabrın 16-da Ali Məclis tərəfindən “31 Dekabr –
Dünya Azərbaycan Türklərinin Həmrəylik və Birlik Günü haq-
qında” Qərarın qəbul edilməsi xüsusi əhəmiyyətə malikdir. Bu

qərara əsasən 1991-ci il dekabr ayının 31-də həmrəylik bayramı
ilk dəfə muxtar respublikada kütləvi tədbirlərlə qeyd olunub.
     Bu dövrdə Naxçıvan Muxtar Respublikasında xarici iqtisadi
əlaqələrin qurulması sahəsində də mühüm addımlar atılıb, Ulu
Öndər 1992-ci ildə xarici ölkələrə səfərlər edib, bu zaman
keçirilən görüşlərdə iqtisadi sahədə əməkdaşlığa dair protokollar
imzalanıb. Həmin protokollara əsasən iqtisadi, mədəni, təhsil
və digər sahələrdə qarşılıqlı münasibətlər qurulub, Araz çayı
üzərində “Ümid” körpüsü tikilib istifadəyə verilib, Sədərək,
Culfa və Şahtaxtı gömrük-keçid məntəqələri fəaliyyətə başlayıb.
Eyni zamanda həmin vaxt enerji təhlükəsizliyinin təmin olunması
istiqamətində ilk addımlar atılıb, Naxçıvan şəhərinin yaxınlığında
İstilik Elektrik Stansiyası tikilib, 1993-cü il fevralın 5-də
Türkiyə Cümhuriyyətinin, martın 8-də isə İran İslam Respubli-
kasının Naxçıvanda konsulluqları fəaliyyətə başlayıb.
    Muxtar respublikanın dağılmış iqtisadiyyatının, xüsusilə
də kənd təsərrüfatının dirçəldilməsi istiqamətində də mühüm
tədbirlər həyata keçirilib. Ali Məclisin 1992-ci il aprelin 6-da
keçirilən sessiyasında “Naxçıvan Muxtar Respublikasında
zərərlə işləyən kolxoz və sovxozlar haqqında” və “Rentabelli
işləyən kolxoz və sovxozların ictimai mal-qarasının özəlləş-
dirilməsi barədə təkliflər haqqında” qərarlar qəbul edilib,
böhranlı illərin gələcək inkişafa ünvanlanmış bu islahatları
aqrar bölmədə irəliləyişlərə səbəb olub. Bu qərarların qəbul
edilməsi hazırkı dövrdə muxtar respublika iqtisadiyyatının
aparıcı sahələrindən biri olan kənd təsərrüfatının inkişafını
şərtləndirən ilk mühüm amil olub, Azərbaycanda torpaq
islahatı ilk dəfə Naxçıvanda aparılıb.
    Göründüyü kimi, ötən əsrin 90-cı illərinin əvvəllərində
Azərbaycanın siyasi burulğanlar məngənəsindən çıxa bilmədiyi
bir vaxtda Naxçıvanda Ümummilli Liderimiz tərəfindən müs-
təsna əhəmiyyətə malik taleyüklü addımlar atılıb. Ulu Öndər
ölkə rəhbərliyinin həyata keçirdiyi anti-Azərbaycan siyasəti
ilə razılaşmır, öz narahatlığını və etirazını çəkinmədən,
cəsarətlə bildirirdi. Bu səbəbdən də dahi şəxsiyyət daim tə-
qiblərə, hədələrə, siyasi mübarizə metodlarına sığmayan təsir
vasitələrinə məruz qalırdı. 
    Xalqın inam, güvən yerinə çevrilən Ümummilli Liderimizə
1992-ci ilin 16 oktyabrında Azərbaycan ziyalıları “Azərbaycan
sizi gözləyir” adlı tarixi müraciət etdilər. Xalqın istək və ar-
zularının, son ümidlərinin ifadəsi olan bu müraciətə Ulu
Öndər Heydər Əliyev həmin ayın 24-də mətbuatda dərc
olunmuş “Yeni, müstəqil Azərbaycan uğrunda” sərlövhəli
cavab məktubunda deyirdi: “Güman edirəm ki, müstəqil
Azərbaycan dövlətinin gələcək həyatının və fəaliyyətinin
əsasını təşkil edən demokratiya və siyasi plüralizm şəraitində
sizin müraciətinizdə göstərilən Yeni Azərbaycan siyasi par-
tiyasının yaradılması obyektiv zərurətdən doğur. Belə partiya
Azərbaycanın ictimai-siyasi həyatında fəal iştirak edərək
yeni, müstəqil Azərbaycan dövlətinin möhkəmləndirilməsində
və inkişafında tarixi rol oynaya bilər”. Ulu Öndərin bu
fikirləri sonrakı dövrlərdə tam reallığa çevrildi. 1992-ci il no-
yabrın 21-də respublikanın müxtəlif bölgələrindən gələn
550-dən artıq nümayəndənin iştirakı ilə Yeni Azərbaycan
Partiyasının təsis konfransı keçirildi. Blokada çətinlikləri şə-
raitində yaşayan Naxçıvanda təməli qoyulan bu partiya hazırda

1990-cı il 22 iyul – təməli Naxçıvanda qoyulan xilaskarlıq yolunun başlanğıc günü
2023-cü il “Heydər Əliyev İli”dir

    Naxçıvan Muxtar Respublikası Konstitusiyasının 5-ci maddəsinin II hissəsinin 22-ci
bəndini rəhbər tutaraq qərara alıram:
    Naxçıvan Muxtar Respublikası gənclər və idman nazirinin vəzifələrini müvəqqəti icra
etmək səlahiyyəti nazir müavini Məcid Mirəli oğlu Seyidova verilsin.

    Naxçıvan Muxtar Respublikası 
    Ali Məclisi sədrinin birinci müavini Azər ZEYNALOV 

    Naxçıvan şəhəri, 21 iyul 2023-cü il

M.M.Seyidova Naxçıvan Muxtar Respublikası gənclər və idman nazirinin 
vəzifələrini müvəqqəti icra etmək səlahiyyətinin verilməsi haqqında

    Ramil Qəşəm oğlu Hacı Naxçıvan Muxtar Respublikasının gənclər və idman naziri
vəzifəsindən azad edilsin.

    Naxçıvan Muxtar Respublikası 
    Ali Məclisi sədrinin birinci müavini Azər ZEYNALOV 

    Naxçıvan şəhəri, 21 iyul 2023-cü il

R.Q.Hacının Naxçıvan Muxtar Respublikasının
gənclər və idman naziri vəzifəsindən azad edilməsi haqqında

Ardı 3-cü səhifədə



öz sıralarında milli ruhlu insanları birləşdirən müstəqillik,
dövlətçilik, qanunçuluq, Azərbaycançılıq, Vətənçilik ideyalarına
mənsub olan kütləvi siyasi təşkilata çevrildi.
     Qeyd etmək lazımdır ki, Ulu Öndərin Naxçıvana qayıtması,
Ali Məclisin Sədri seçilməsi və bu vəzifədəki səmərəli fəaliyyəti
təkcə muxtar respublikada yox, bütövlükdə, Azərbaycan miq-
yasında ölkəmizin parlaq gələcəyinə olan inam hissini alov-
landırdı. Azərbaycanın digər regionlarında yaşayan insanlar
görkəmli dövlət xadimi Heydər Əliyevə teleqramlar, məktublar
göndərir, xalqın üzləşdiyi bəlaların məhz onun müdrik və
uzaqgörən siyasəti nəticəsində həll olunacağına inamlarını
ifadə edirdilər. Xalqın inamı və sevgisinin əyani ifadəsi olan
bu məktublarda, teleqramlarda o zaman Azərbaycanı “idarə
edənlərin” özbaşınalığından, siyasi səriştəsizliklərindən, xalqın
dərdinə şərik çıxmamalarından bəhs olunurdu. 
     Ümummilli Lider Azərbaycanın inkişaf istiqamətlərini müəy-
yənləşdirərək deyirdi: “Biz Azərbaycanda demokratik respublika,
vətəndaş cəmiyyəti quraraq, sivilizasiyalararası cəmiyyət
uğrunda mübarizə apararaq ümumi dünyəvi, bəşəri dəyərlərin
hamısından istifadə etməliyik. Biz çalışmalıyıq ki, Azərbaycan
uzun illərdən sonra, ilk dəfə müstəqilliyini aldıqdan sonra
bütün dünyaya öz tarixi nailiyyətlərini, milli ənənələrini
nümayiş etdirə bilsin. Güman edirəm ki, Azərbaycan xalqının
bu barədə həm tarixi, həm müasir potensialı olduqca böyükdür.
Bunların hamısından istifadə olunarsa, Azərbaycan həm tam

müstəqil dövlət olacaq, həm də bizim cəmiyyətimiz tam demo-
kratik, hüquqi, ümumbəşəri dəyərlər əsasında qurulan de-
mokratik bir cəmiyyət olacaqdır”. Dahi siyasətçi bu ideyalarını
öz əməli işi ilə reallığa çevirərək qısa müddətdə ölkədə baş alıb
gedən hərc-mərclik və anarxiyanı aradan qaldırdı, qanunun
aliliyi təmin olundu, hüquqi-demokratik prinsiplərə əsaslanan
konstitusiyamız qəbul edildi, müasir idarəçilik sistemi yaradıldı,
vətəndaş həmrəyliyi bərpa olundu, iqtisadi tərəqqini şərtləndirən
qlobal layihələr reallaşdırıldı. Bakı-Tbilisi-Ceyhan, Bakı-Tbi-
lisi-Ərzurum kimi nəhəng neft-qaz layihələrinin əfsanədən
reallığa çevrilməsi müstəqil Azərbaycanın gələcəyi, Azərbaycan
xalqının xoşbəxtliyi uğrunda atılmış mütərəqqi addımlar kimi
tarixə düşmüşdür. Ötən illər bir daha təsdiq etdi ki, Azərbaycanın
nicatı və tərəqqisi məhz Heydər Əliyev ideyalarında, Heydər
Əliyev yolundadır. Xalqın bundan kənarda özünü təsdiqi,
ölkənin bundan kənarda inkişafı mümkün deyil.
    Heydər Əliyev ideyaları, Heydər Əliyev yolu Naxçıvanda
da yeni inkişaf erasının başlanmasına rəvac vermiş, muxtar
respublikamızın keçdiyi inkişaf yolu Ulu Öndərin ideyalarına
sadiqliyin təcəssümüdür. Zaman etibarilə, o qədər də böyük
olmayan bu müddətdə Naxçıvan Muxtar Respublikası intibah
dövrünə qədəm qoymuşdur. İqtisadiyyat dinamik inkişaf
yoluna çıxmış, ortaaylıq əməkhaqqı bir neçə dəfə artırılmış,
sosial proqramlar qəbul edilərək uğurla icra olunmuşdur.
Hazırda Naxçıvanda böyük layihələr reallaşdırılır, Ümummilli

Liderimizin adı və əməlləri Azərbaycana, qədim və müasir
Naxçıvana işıq, nur saçır.
    Azərbaycan Respublikası Prezidentinin “Azərbaycan Res-
publikasında 2023-cü ilin “Heydər Əliyev İli” elan edilməsi
haqqında 2022-ci il 29 sentyabr, tarixli Sərəncamına əsasən
Ümummilli liderin anadan olmasının 100 illiyini böyük ehti-
ramla, coşqu və təntənə ilə, eyni zamanda hərbi, siyasi,
iqtisadi, diplomatik zəfərlərlə qeyd etdiyimiz  “Heydər Əliyev
İli”ndə, dahi şəxsiyyətin doğum günündə Prezident cənab
İlham Əliyev Zəfərimizin Zirvəsi olan Şuşadan xalqa müraciəti
zamanı demişdir: “Müstəqilliyə gedən yol da məhz Naxçı-
vandan başlamışdır”. Görkəmli dövlət xadimi Heydər Əliyev
tərəfindən dövlət müstəqilliyimizin əsasının Naxçıvanda qo-
yulması qədim diyarda tarixən mövcud olmuş zəngin dövlətçilik
ənənələrinin davamı kimi təqdirəlayiqdir. Məhz Ulu Öndərin
1990-cı il iyulun 22-də Naxçıvan Muxtar Respublikasına
gəlməsi və buradakı fəaliyyəti 70 illik imperiya əsarətinə son
qoyan Azərbaycanın qurtuluş və müstəqillik tarixində mühüm
mərhələdir. Bu tarixdən ötən 23 il ərzində ölkəmizin siyasi,
iqtisadi, mədəni və digər sahələrdə qazandığı uğurlar Heydər
Əliyev siyasi xəttinin təntənəsidir. Xalqımız bütün varlığı ilə
inanır ki, ölkədə davam etdirilən bu siyasi xətt – Heydər
Əliyev yolu ölkə Prezidenti cənab İlham Əliyevin rəhbərliyi
ilə Azərbaycanı daha böyük zəfərlərə qovuşduracaqdır.

- Gülcamal TAHİROVA

322 iyul 2023-cü il “Şərq qapısı” qəzeti

    Tarix dəfələrlə sübut edib ki, bir xalqın
mövcudiyyəti onun həmrəyliyindən və bu həm-
rəyliyi təmin edən liderlərin dövrün məsuliy-
yətini öz üzərlərinə götürərək tarixi yenidən
yazmaq bacarığından irəli gəlir. Bu mənada,
Azərbaycan xalqı xoşbəxt xalqlardandır ki,
Heydər Əliyev kimi dahi şəxsiyyət Azərbaycanı
tarixin ən çətin sınaqlarından çıxarmaqla
onun mövcudluğunu əbədi etmişdir. Təsadüfi
deyil ki, fərqli ictimai-siyasi dövrlərdə belə
mənsub olduğu xalqın xoşbəxtliyi üçün yo-
rulmadan çalışan Ulu Öndər Heydər Əliyevin
adı dünyanın axarını dəyişən böyük tarixi
şəxsiyyətlərlə bir sırada çəkilir. 
    1923-cü il mayın 10-da Naxçıvan şəhərində
sadə və zəhmətkeş ailədə dünyaya göz açan,
gənc yaşlarından zəkası və fitri istedadı ilə
seçilən, təhlükəsizlik orqanlarında çalışmaqla
dövlət idarəçiliyi sirlərinə dərindən yiyələnən
Ulu Öndər Heydər Əliyev deyirdi: “Mən ba-
laca bir evdə, zəhmətkeş ailəsində, bir yaz
günü dünyaya göz açmışam. Anadan olanda,
yəqin ki, beş-on, uzağı otuz-qırx nəfər sevinib.
İndi, bəlkə də, bir o qədər qeyri-təvazökar
səsləndi, amma deməliyəm ki, anam məni,
bütövlükdə, Azərbaycanımız üçün dünyaya
gətirib. Doğma, canım-varlığım qədər sev-
diyim Azərbaycanım mənim qibləgahımdır”.
    Bu gün müstəqil Azərbaycan dövlətinin
qazandığı hər bir uğurun təməlində Ümum-
milli Liderimizin müəllifi olduğu inkişaf
strategiyası dayanır. Bu strategiyanın tarixi
Ulu Öndərimizin 1969-cu ildə Azərbaycana
rəhbər seçilməsindən başlayır. Bu dövrədək
zəngin iqtisadi potensialının, təbii sərvətlərinin
olmasına baxmayaraq, ölkəmiz ittifaq res-
publikaları arasında bütün göstəricilərə görə
axırıncı yerləri tuturdu. Görkəmli dövlət xa-
diminin respublikamızda rəhbərliyə gəlməsi
Azərbaycanda digər sahələrlə yanaşı, iqtisadi
inkişafa da yol açmış və ölkəmiz qısa zamanda
ittifaq tərkibində o zaman üçün müasir iqti-

sadiyyata malik respublikaya çevrilmişdi.
     Ulu Öndərimizin milli kadrların formalaş-
dırılması istiqamətində gördüyü işlər, həyata
keçirdiyi məqsədyönlü siyasət xalqımızın gələcək
müstəqilliyinə hədəflənmiş, milli özünüdərkin
əsasını qoymuşdur. Bu dövrdə elm, təhsil, sə-
hiyyə və mədəniyyətə qayğı da ön planda ol-
muşdur. Azərbaycanın bugünkü hərbi uğurlarının,
milli hərbi kadrların formalaşdırılmasının əsası
da Ümummilli Liderin qeyri-adi cəsarəti, şəxsi
təşəbbüsü ilə 1971-ci ildə Azərbaycanda ilk
hərbi məktəbin yaradılması ilə qoyulmuşdur.
    1990-1993-cü illərdə dahi şəxsiyyət çox-
şaxəli fəaliyyəti ilə Azərbaycan dövlətçiliyinin
Naxçıvan məktəbini yaratmış, muxtar res-
publikada milli dövlətçiliyin qurulması isti-
qamətində nəhəng işlər görülmüşdü. Dünya
azərbaycanlılarının həmrəyliyinin əsasının
qoyulması, blokada şəraitində yaşayan Nax-
çıvanın işğaldan xilas edilməsi, burada çox-
şaxəli iqtisadi islahatların aparılması dahi
rəhbər Heydər Əliyevin qətiyyəti və təşəbbüsü
nəticəsində mümkün olmuşdu. 
     Ötən əsrin doxsanıncı illərinin əvvəllərində
Ümummilli Liderin rəhbərliyi ilə Naxçıvan in-
kişaf edir, cəmiyyət quruculuğu sahəsində qə-
tiyyətli addımlar atılırdı. Azərbaycan xalqı belə
cəsarətli, düşünülmüş və məqsədyönlü, ümum-
milli mənafelərə xidmət edən addımların ölkə
miqyasında da atılmasını tələb edirdi. Belə bir
şəraitdə – 1993-cü il iyunun 15-də görkəmli
dövlət xadimi Heydər Əliyev xalqın təkidli
tələbi ilə yenidən siyasi hakimiyyətə qayıtmışdır.
Bununla da, ölkəmizdə milli qurtuluş hərəkatının
əsası qoyulmuş, Azərbaycan Respublikasının
Milli Məclisi 1997-ci il 27 iyun tarixli Qərarı
ilə dahi şəxsiyyətin ölkə rəhbərliyinə qayıdışı
gününü rəsmi olaraq Azərbaycan xalqının Milli
Qurtuluş Günü elan etmişdir.
    Ulu Öndərimiz Heydər Əliyev hakimiyyətə
elə bir dövrdə qayıtmışdı ki, Azərbaycanda
iqtisadi tənəzzül güclənmiş, siyasi böhran də-
rinləşmiş, cəbhədə hərbi uğursuzluqlar artmış,
ölkə vətəndaş qarşıdurması, parçalanma həddinə
çatmış, insan hüquq və azadlıqlarının müdafiəsi
sahəsində acınacaqlı vəziyyət yaranmışdı.
1993-cü ilin iyununda xalqın təkidli tələbi ilə
hakimiyyətə qayıdan Ulu Öndər Heydər Əliyev
uğrunda illərlə mübarizə apardığı Azərbaycanı
dağılmaq və məhv olmaq təhlükəsindən qur-
tarmış, onun itirilməkdə olan müstəqilliyini
qoruyub saxlamışdır. Beləliklə, dahi rəhbərimiz
xilaskarlıq missiyasının növbəti mərhələsini
həyata keçirmişdir. Sonralar Ümummilli Lider
özü bu barədə deyirdi: “İndi bütün həyatımı

təhlil edəndə görürəm ki, hər halda, bir
başlıca hadisə var, o da budur ki, mən Azər-
baycanın müstəqilliyini təmin edə bilmişəm.
Onu daxili çəkişmələr alovunda, dağıntılar
və qan içində məhv olmağa qoymamışam”.
    Tarixin çətin və məsuliyyətli anlarında xal-
qının mənafeyi naminə mühüm qərarlar qəbul
edən siyasi liderlər təmsil etdikləri xalqları
zamanın sərt sınaqlarından üzüağ çıxararaq
milli liderə çevrilmişlər. Ümummilli Lider
Heydər Əliyev isə ötən əsrin 70-80-ci illərindən
respublikada milli müstəqilliyə etibarlı zəmin
yaradaraq xilaskarlıq missiyasını həyata ke-
çirmişdir. Bu, Azərbaycanı Azərbaycana, öz
xalqına qaytarmaq məramının başlanğıcı idi.
Azərbaycan xalqı öz görkəmli dövlət xadiminin
rəhbərliyi altında yüksək iradə nümayiş etdir-
məklə milli yaddaşını, mənəvi-əxlaqi dəyər-
lərini, tarixi dövlətçilik ənənələrini qorumaq
əzmini toparlaya bilmiş, dövlət müstəqilliyi
üçün zəruri potensial yaratmışdır.
     Heydər Əliyev siyasi yolunun ölkə başçısı
cənab İlham Əliyev tərəfindən uğurla davam
etdirilməsinin nəticəsidir ki, bu gün Azərbaycan
dünyada iqtisadi və siyasi sabitliyin qorunduğu,
bütün sahələr üzrə davamlı inkişaf edən ölkə-
lərdən birinə çevrilib. Azərbaycan bu siyasi
kursa sadiq olmaqla bu gün beynəlxalq müs-
təvidə möhtəşəm nailiyyətlər ortaya qoyur. İq-
tisadi cəhətdən güclü, siyasi cəhətdən isə əsl
müstəqil dövlətə çevrilmiş Azərbaycanın möv-
qeyi regional və beynəlxalq məsələlərdə mütləq
nəzərə alınır. Azərbaycan Cənubi Qafqazın
lider dövlətinə çevrilib. Bu, Azərbaycanın artan
mövqeyinin, nüfuzunun göstəricisidir. Azər-
baycan Respublikasının Prezidenti cənab İlham
Əliyevin beynəlxalq müstəvidə, eləcə də ölkə
reallıqları çərçivəsində Ümummilli Liderin
yolunu uğurla davam və inkişaf etdirməsi
möhtəşəm nailiyyətlər ortaya qoymaqdadır.
Neft və qeyri-neft sektorunun inkişafı, aqrar
islahatların aparılması, insan amilinin yüksək
dəyərləndirilməsi, elm, təhsil, mədəniyyət, sə-
hiyyə, texnologiya kimi ən müxtəlif sahələrdə
mühüm uğurların qazanılması bunu bir daha
sübut edir. Azərbaycan Respublikasının Pre-

zidenti cənab İlham Əliyevin 29 sentyabr
2022-ci il tarixli  Azərbaycan Respublikasında
2023-cü ilin “Heydər Əliyev İli” elan edilməsi
haqqında Sərəncamında deyilir: “Heydər Əliy-
evin zəngin həyat yolu və müstəsna fəaliyyətinin
bütün mərhələləri bir-birini tamamlamış, öz
xalqına sıx bağlılığın, milli dövlətçilik məfku-
rəsinə sadiqliyin canlı təcəssümü olmuşdur.
Geniş bilik və dərin təfəkkür sahibi olan Heydər
Əliyev düşünülmüş və cəsarətli qərarları ilə
təkcə müstəqillik dövründə deyil, bütün dövrlərdə
Azərbaycan ictimaiyyətini ən ciddi şəkildə dü-
şündürən məsələləri uğurla həll etmişdir. Ulu
Öndər cəmiyyət həyatının müxtəlif sahələri
arasında üzvi bağlılığı aydın görərək müəllifi
olduğu milli inkişaf strategiyasında ictimai,
siyasi, sosial, iqtisadi, mədəni və digər sahələrdə
qarşıda duran vəzifələri düzgün müəyyənləş-
dirmiş və məharətlə həyata keçirmişdir”.
     Bu gün Azərbaycan xalqı hansı səviyyədə
uğurlu sərkərdəyə – Ali Baş Komandana sahib
olduğunu aşkar gördü. Prezident cənab İlham
Əliyev yalnız hərb meydanında müzəffər sərkərdə
deyil, diplomatik cəbhədə də böyük strateq nü-
munəsi ortaya qoydu, informasiya müharibəsində
Azərbaycanın haqq səsi oldu, cəsarətlə bütün
təzyiqlərə sinə gərdi, öz xalqı ilə vəhdətdə olan
lider kimi mübarizlik rəmzinə çevrildi. Prezident
cənab  İlham Əliyev həyata keçirdiyi siyasət
nəticəsində Azərbaycanı 30 ilə yaxın davam
edən münaqişədə qalib tərəfə çevirdi, ərazi bü-
tövlüyümüz birmənalı olaraq təsdiq edildi. Azər-
baycan Respublikasının Prezidenti cənab İlham
Əliyevin 29 sentyabr 2022-ci il tarixli  Azərbaycan
Respublikasında 2023-cü ilin “Heydər Əliyev
İli” elan edilməsi haqqında Sərəncamında de-
yildiyi kimi: “Dövrünün ən nüfuzlu siyasətçiləri
ilə bir sırada duran Heydər Əliyev Azərbaycanın
müasir simasının, xalqımızın zəngin dəyərlərinin
tanıdılması və ölkəmizin beynəlxalq münasibətlər
sistemində layiqli mövqe qazanmasında müstəsna
rol oynamışdır. Ermənistan-Azərbaycan müna-
qişəsinin beynəlxalq hüququn norma və prin-
sipləri əsasında həlli Ulu Öndərin qarşıya qoy-
duğu başlıca vəzifə olmuş, ölkəmizin bütün re-
sursları, xalqımızın potensialı tarixi ədalətin
bərpası üçün səfərbər edilmişdir. Ulu Öndərin
şah əsəri olan güclü Azərbaycan dövləti öz su-
verenliyini, müstəqilliyini qorumağa qadir ol-
duğunu 44 günlük Vətən müharibəsində şanlı
Zəfər qazanmaqla sübuta yetirmişdir”. 

Davamlı yüksəliş yolunda inamla irəliləyən müasir Azərbaycan
Heydər Əliyevin həyat amalının təntənəsidir

    Dahi öndər Heydər Əliyevin Azərbaycan naminə gördüyü işlər bu gün ölkəmizin milli
sərhədlərini aşaraq, bütövlükdə, regionun və dünya sivilizasiyasının da tərəqqisinə xidmət
edir. Xalqımızın böyük oğlu dünyanın ən nüfuzlu mükafatlarına, fəxri ad və titullarına layiq
görülüb, lakin onun öz sağlığında layiq görüldüyü ən yüksək mükafat isə Azərbaycan
xalqının Ümummilli Lideri adını qazanmasıdır. Bu da onu deməyə əsas verir ki, Azərbaycanda
Heydər Əliyev siyasətinin alternativi yoxdur. 

Esmira HƏSƏNOVA
Naxçıvan səhər 5 nömrəli tam orta məktəbin direktoru, 
Naxçıvan Muxtar Respublikası Ali Məclisinin deputatı

2023-cü il “Heydər Əliyev İli”dir

    Məlum olduğu kimi, Azərbaycan Pre-
zidentinin 2023-cü il 5 iyun tarixli Sə-
rəncamı ilə “Naxçıvan Muxtar Respub-
likasının sosial-iqtisadi inkişafına dair
2023-2027-ci illər üçün Dövlət Proqramı”
təsdiq edilib.
    Sərəncamla Nazirlər Kabinetinə tap-
şırılıb ki, Dövlət Proqramının Tədbirlər
Planına və müəyyənləşdiriləcək maliyyə
vəsaitinin həcminə uyğun olaraq 2023-
2024-cü və 2025-2027-ci illər üzrə Təd-
birlər Planında nəzərdə tutulmuş məsə-
lələrin icrasının təmini üçün daha təfsilatlı
layihələr hazırlanaraq Azərbaycan Pre-

zidentinə təqdim edilsin, habelə Dövlət
Proqramında nəzərdə tutulmuş tədbirlərin
həyata keçirilməsinin əlaqələndirilməsi
və icrası barədə Azərbaycan Respubli-
kasının Prezidentinə məlumat verilsin.
    Ölkə başçısının tapşırığının icrasını
təmin etmək məqsədilə Nazirlər Kabi-
netinin 2023-cü il 14 iyun tarixli Sərən-
camı imzalanıb.
    Azərbaycan Respublikası Nazirlər Ka-
binetində Nazirlər Kabineti  Aparatının
rəhbəri Rüfət Məmmədovun sədrliyi və
İqtisadiyyat Nazirliyi, Maliyyə Nazirliyi,
Naxçıvan Muxtar Respublikasında Azər-

baycan Respublikası Prezidentinin Səla-
hiyyətli Nümayəndəliyi, Naxçıvan Muxtar
Respublikasının Nazirlər Kabineti, İqtisadi
İslahatların Təhlili və Kommunikasiya
Mərkəzi və Dövlət Proqramında nəzərdə
tutulmuş tədbirlər üzrə icraçı orqanların
(qurumların) nümayəndələrinin iştirakı
ilə geniş tərkibli iclas keçirilib.
    İclasda Azərbaycan Prezidentinin 2023-
cü il 5 iyun tarixli Sərəncamının və ve-
rilmiş digər tapşırıqların icra vəziyyəti
ilə bağlı məsələlər müzakirə olunub, tap-
şırıqların vaxtında və keyfiyyətli icrası
üçün müvafiq göstərişlər verilib.

Naxçıvanın sosial-iqtisadi inkişafına dair 
Dövlət Proqramı ilə bağlı iclas keçirilib

    Azərbaycan Respublikasının energetika naziri Pərviz
Şahbazov və nazirliyin nümayəndə heyəti Naxçıvana
səfərə gəliblər. 
    Səfər çərçivəsində energetika naziri Naxçıvan
şəhəri, Babək, Culfa, Kəngərli, Ordubad, Sədərək,
Şahbuz və Şərur rayonlarından olan vətəndaşları
qəbul edib. Həmçinin energetika naziri “AE SOLAR”
şirkətinin Azərbaycan üzrə nümayəndəsi, “AE SOLAR
AZERBAIJAN” MMC-nin direktoru Əlövsət Hü-
seynquluyevi də qəbul edib. Görüş zamanı “yaşıl
enerji”nin əhəmiyyətindən, Naxçıvandakı mövcud
perspektivlərdən danışılıb.
                                                               Xəbərlər şöbəsi

Azərbaycan Respublikasının energetika naziri
Naxçıvana səfərə gəlib



422 iyul 2023-cü il “Şərq qapısı” qəzeti

    Azərbaycan mətbuatının banisi,
bütün həyatını xalqının savadlan-
masına, tərəqqisinə həsr edən pub-
lisist, pedaqoq, maarifçi-demokrat
Həsən bəy Zərdabi XIX əsrdə cərə-
yan edən hadisələr barədə səsini,
sözünü kimsələrə çatdırmaq məq-
sədilə qəzet nəşrinin vacibliyini belə
qeyd edirdi: “Hər kəsi çağırıram
gəlməyir, göstərirəm görməyir, de-
yirəm qanmayır. Axırda gördüm ki,
onları haraylayıb çağırmaqdan, on-
lara deməkdən başqa bir qeyri-əlac
yoxdur. Olmaz ki, mənim sözümü
eşidənlərdən heç bir qanan olmasın!
Necə ki bir bulağın suyunun altına
nə qədər bərk daş qoysan, bir neçə
ildən sonra o su tökülməkdən o bərk
daş mürur ilə əriyib deşilir, habelə
söz də, ələlxüsus, doğru söz mürur
ilə qanmazın başını deşib onun bey-
ninə əsər edər”. Beləliklə, Həsən
bəy Zərdabi qarşıya çıxan bütün
maneələri dəf edərək Bakıda ana
dilində “Əkinçi” qəzetinin nəşrinə
nail olur. İlk nömrəsi 1875-ci il iyu-
lun 22-də çapdan çıxan, nəşri bütün
Qafqazda əks-səda doğuran bu qəzet
vasitəsilə Mirzə Fətəli Axundov, Se-
yid Əzim Şirvani, Nəcəf bəy Vəzirov,
Əsgər ağa Gorani və başqa ziyalılar
öz maarifçi, demokratik ideyalarını
təbliğ edərək, ictimai, siyasi və bədii
fikrin inkişafına böyük təsir göstə-
rirdilər. Ayda iki dəfə 300-400 tirajla
yayımlanan qəzetin 1875-ci ildə 12,
1876-cı ildə 24, 1877-ci ildə isə 20
sayı olmaqla, cəmi 56 nömrəsi işıq
üzü görmüşdü. “Əkinçi”dən bir müd-
dət sonra ana dilli qəzetlər nəşr
olunmamış, daha sonra “Əkinçi”nin
ideyalarını “Şərqi-Rus”, “Molla Nəs-
rəddin”, “Azərbaycan” kimi mətbuat
orqanları davam etdirmişdi. 
    70 il sovet imperiyasının təsiri
altında azad sözə, fikrə qadağalar
qoyulmuş, nəşr olunmuş mətbuatın
hər biri senzuradan keçirilmişdir.
Ölkəmiz müstəqillik əldə etdikdən
sonra böyük dövlət xadimi, Ümum-
milli Lider Heydər Əliyevin rəh-
bərliyi ilə Azərbaycan mətbuat tari-
xində yeni dövrün, inkişaf dövrünün
təməli qoyulub. Mətbuatın cəmiyyətə
təsir gücünü yüksək qiymətləndirən
görkəmli dövlət xadiminin rəhbərliyi
ilə ölkəmizdə mətbuat və söz azad-
lığı, kütləvi informasiya vasitələrinin
maddi-texniki bazasının möhkəm-
ləndirilməsi istiqamətində ardıcıl
tədbirlər həyata keçirilib. Ümummilli
Liderin 1998-ci il 6 avqust tarixli
Sərəncamı ilə Azərbaycanda senzura
ləğv olunub, 1999-cu ildə “Kütləvi
İnformasiya Vasitələri haqqında”
Qanun qəbul edilib, “2000-2001-ci
illərdə kütləvi informasiya vasitə-
lərinin maddi-texniki şəraitinin yax-
şılaşdırılması üzrə tədbirlər Pro -
qramı” təsdiq olunub, Mətbuat, Te-
leradio və İnternet Şurası yaradılıb.
Azərbaycan mətbuatının 125 illiyi
2000-ci ildə məhz Ümummilli Liderin
Sərəncamı ilə yüksək səviyyədə ke-
çirilib, bir sıra qəzetlərin Azərbaycan
nəşriyyatına olan borclarının ləğvi
onların fəaliyyətinə böyük töhfə ve-
rib. Azərbaycan Respublikasının
1995-ci ilin noyabrında ümumxalq

səsverməsi ilə qəbul edilən Konsti-
tusiyasının 50-ci maddəsində söz,
məlumat toplamaq azadlıqları əksini
tapıb. Məhz milli mətbuatın inkişa-
fına göstərdiyi qayğının nəticəsi idi
ki, 2002-ci ildə Ulu Öndər Heydər
Əliyev “Jurnalistlərin dostu” mü-
kafatına layiq görülərək dünya si-
yasətçiləri arasında bu mükafatı
almış ilk dövlət başçısı olub. Böyük
dövlət xadimi öz çıxışlarında mət-
buatın rolu, onun əsas vəzifələrindən
bəhs edərək demişdir: “Mətbuat de-
mokratiyanı dərinləşdirən, siyasi
inkişafa təkan verən qüdrətli vasi-
tədir...O, həyatın güzgüsü, həqiqətin
carçısı olmalıdır, insanları yüksək
ideallar uğrunda mübarizəyə səs-
ləməli və səfərbər etməlidir”.
     Ulu Öndər tərəfindən əsası qoyulan
mətbuatın inkişafına dövlət qayğısı
siyasəti bu gün Prezident cənab İlham
Əliyev tərəfindən uğurla davam et-
dirilir. Dövlət başçısının söz, fikir
azadlığını, jurnalistlərin fəaliyyətinin
təkmilləşdirilməsini özündə əks etdirən
müvafiq fərman və sərəncamlar kütləvi
informasiya vasitələrinə dövlət dəs-
təyinin bariz nümunələridir. Ölkə baş-
çısının 2021-ci il 12 yanvar tarixli
“Azərbaycan Respublikasında media
sahəsində islahatların dərinləşdirilməsi
haqqında” Fərmanı ilə Kütləvi İn-
formasiya Vasitələrinin İnkişafına
Dövlət Dəstəyi Fondunun əsasında
yaradılan “Azərbaycan Respublika-
sının Medianın İnkişafı Agentliyi”
publik hüquqi şəxs medianın inkişa-
fının dəstəklənməsi, media sahəsində
mütəxəssislər hazırlanması və onların
əlavə təhsilinin təşkili, audiovizual,
çap, onlayn media subyektlərinin və
informasiya agentliklərinin (bundan
sonra – media subyektləri), habelə
jurnalistlərin və digər media işçilərinin
fəaliyyətinin, eləcə də media sahəsində
yeni informasiya-kommunikasiya tex-
nologiyalarının və innovasiyaların
tətbiqinin stimullaşdırılması istiqa-
mətində fəaliyyət göstərir. Prezident
cənab İlham Əliyev tərəfindən 2022-ci
il 8 fevral tarixdə təsdiq olunmuş
“Media haqqında” Azərbaycan Res-
publikasının Qanunu media sahəsində
fəaliyyətin təşkilati, hüquqi və iqtisadi
əsaslarını, həmçinin kütləvi informa-
siyanın əldə edilməsi, hazırlanması,
ötürülməsi, istehsalı və yayımının
ümumi qaydalarını müəyyən edir.
Qanun, həmçinin jurnalistlərin peşəkar
fəaliyyətinin maneəsiz və effektiv
həyata keçirilməsinə, media subyekt-

lərinin yaradıcılıq və redaksiya müs-
təqilliyinin ən etibarlı şəkildə müdafiə
edilməsinə və ifadə azadlığının möh-
kəmləndirilməsinə yönəlmiş təminat
mexanizmlərinin daha da gücləndi-
rilməsi üçün hüquqi əsas formalaşdırır. 

    Bu il ölkə başçısının təsdiqlədiyi
Vergi Məcəlləsinə dəyişikliyə əsasən
media subyektləri (audiovizual media
subyektləri istisna olmaqla) tərəfin-
dən istehsal olunan media məhsul-
larının təqdim edilməsi, habelə Azər-
baycan Respublikasında daimi nü-
mayəndəlik yaratmayan qeyri-rezi-
dent şəxslər tərəfindən media sub-
yektlərinə (audiovizual media sub-
yektləri istisna olmaqla) media fəa-
liyyəti ilə bilavasitə bağlı olan işlərin
görülməsi və xidmətlərin göstəril-
məsi əlavə dəyər vergisindən azad
edilib. Eyni zamanda media sub-
yektlərinin (kütləvi informasiyanın
dərc olunması və (və ya) yayımlan-
ması olan fiziki (jurnalistlər istisna
olmaqla) və ya hüquqi şəxslərin)
öz fəaliyyətləri nəticəsində əldə et-
dikləri gəlirlər, o cümlədən reklam
gəlirləri, habelə onlara Azərbaycan
Respublikasının Medianın İnkişafı
Agentliyi tərəfindən verilən maddi
yardımlar gəlir vergisindən, mənfəət
vergisindən və sadələşdirilmiş ver-
gidən azad edilib. Bu kimi, eləcə
də milli mətbuatın ildönümlərinin
dövlət səviyyəsində geniş qeyd olun-
ması, mediaya yardımların göstə-
rilməsi, mətbuat işçilərinin sosial
müdafiəsinin gücləndirilməsi, onların
mənzil-məişət şəraitinin yaxşılaşdı-
rılması, jurnalistlərin fəxri adlarla,
döş nişanları ilə təltif edilməsi, on-
larla mütəmadi görüşlər mətbuata
və jurnalistlərə xüsusi diqqət və
qayğının bariz nümunələridir. 
     Azərbaycan mediası 44 günlük
Vətən müharibəsində həqiqətlərin
təbliği missiyasını uğurla yerinə ye-
tirmiş, ölkəmiz informasiya mühari-
bəsində də qalib gəlmişdir. Peşələrini
icra edərkən jurnalistlərimizin də
şəhid olması onların həm ön, həm
də arxa cəbhədə öz vəzifələrini layi-
qincə yerinə yetirdiklərinin göstəri-
cisidir. Ölkə başçısının Vətən müha-
ribəsi dövründə 30-dan çox beynəl-
xalq media qurumuna geniş müsa-
hibələri reallıqların dünya ictimaiy-
yətinə çatdırılmasında müstəsna rol
oynamışdı. Naxçıvan Muxtar Res-
publikasının kütləvi informasiya va-
sitələri də həmin dövrdə öz üzərinə
düşən vəzifələri layiqincə yerinə ye-
tirib. “Şərq qapısı” qəzeti müharibə
və ondan sonrakı dövrdə Böyük Zə-
fərə, vətənpərvərliyə, ordu qurucu-
luğuna həsr olunmuş məqalələrlə öz
səhifələrində çıxış edib. Qəzetdə “Əf-
sanəyə dönən ömürlər” rubrikası al-

tında Vətən uğrunda canını fəda edən
şəhidlərimiz haqqında geniş məqa-
lələr, oçerklər dərc olunub. Bu gün
də jurnalistlərimiz işğaldan azad edil-
miş torpaqlarımızda gedən geniş
abadlıq, quruculuq tədbirlərinin, hə-

qiqətlərin ölkə və dünya ictimaiyyə-
tinə çatdırılmasında fəal rol oynayır.
    Ölkəmizin ayrılmaz hissəsi olan
muxtar respublikamızda da media
sahəsində ciddi irəliləyişlər əldə olu-
nub. Dövlət mətbuat orqanlarının
maddi-texniki vəziyyətinin yaxşı-
laşdırılması, kütləvi informasiya va-
sitələrinin fəaliyyətinin genişləndi-
rilməsi bu sahədə mühüm nailiy-
yətlərin qazanılmasına əsas verib. 
     1921-ci ildən fəaliyyət göstərən
“Şərq qapısı” qəzeti Naxçıvanın dü-
nəni, bu günü və gələcəyini öz oxu-
cularına çatdırmaqda davam edir.
Ümummilli Lider Heydər Əliyevin
doğma diyarı Naxçıvana gəlişindən
sonra ilk müsahibəsini bu qəzetə ver-
məsi, “Şərq qapısı”na çox yüksək
dəyər verərək dediyi: “Mən “Şərq
qapısı” qəzetinin təsiri altında tər-
biyələnmişəm. Hələ gənc ikən burada
orta məktəbdə, pedaqoji texnikumda
oxuyanda müxtəlif məsələləri öy-
rənmək üçün “Şərq qapısı”ndan
çox istifadə etmişəm. O vaxtdan nü-
fuzlu qəzet kimi hafizəmdə qalıb”
sözləri qəzetin nüfuzundan, onun baş
verən hadisələri layiqincə işıqlandır-
masından irəli gəlirdi. Ümummilli
Lider dəfələrlə qəzetin nəşri, jurna-
listlərin fəaliyyəti ilə maraqlanmış,
Naxçıvan blokada şəraitində, erməni
işğalı təhlükəsi ilə üz-üzə qaldığı bir
vaxtda belə qəzetin fəaliyyətini təmin
etmiş, maddi təminat baxımından
dəstək göstərilmişdir. 
     Bu gün ölkə başçısının mətbuat
orqanlarına xüsusi diqqət və qayğısı
muxtar respublikanın kütləvi infor-
masiya vasitələrini də əhatə edib.
2005-ci ildə Naxçıvan Mətbuat Şu-
rasının, 2007-ci ildə isə Televiziya
və Radio Şurasının yaradılması,
2010-cu ildə “Şərq qapısı” qəzeti re-
daksiyası və “Əcəmi” Nəşriyyat-Po-
liqrafiya Birliyi üçün yeni binanın
istifadəyə verilməsi və müasir mətbəə
avadanlıqlarının quraşdırılması bu
sahənin inkişafını keyfiyyətcə yeni
mərhələyə yüksəldib. 2022-ci ilin əv-
vəllərində  Naxçıvan Muxtar Res-
publikası Rabitə və Yeni Texnologi-
yalar Nazirliyinin proqramçıları tə-
rəfindən “Şərq qapısı” qəzetinin rəsmi
internet saytının müasir proqramlaş-
dırma dillərindən istifadə edilərək
müasir üslubda yenidən hazırlanması,
cari ilin fevral ayında Naxçıvan Mux-
tar Respublikası Rabitə və Yeni Tex-
nologiyalar Nazirliyi ilə birgə fəaliyyət
nəticəsində “Şərq qapısı” qəzetinin
elektron informasiya resursunun
“serqqapisi.gov.az” adı ilə “AzSta-
teNet” şəbəkəsinə köçürülməsi elek-
tron medianın inkişafı istiqamətində
görülən əhəmiyyətli tədbirlərdəndir.
“Naxçıvan Muxtar Respublikası Tele -
viziya və Radio Verilişləri” Qapalı
Səhmdar Cəmiyyətinin ötən müddətdə
maddi-texniki bazası gücləndirilib,
yeni yayım avadanlıqları tətbiq olunub,
televiziyanın efir vaxtı 17 saata çat-
dırılıb. Bu gün Naxçıvan teleradiosu
gənc jurnalistlərin formalaşmasına
öz töhfəsini verir. Həmçinin muxtar

respublikada rəsmi dövlət informa-
siyasının əsas mənbəyi sayılan “Nuh-
çıxan” İnformasiya Agentliyi dəqiq,
operativ informasiyaların çatdırılma-
sında mühüm rol oynayır. Muxtar
respublikanın mərkəzi icra hakimiyyəti
orqanlarında mətbuat və ictimaiyyətlə
əlaqələr üzrə vəzifələr təsis olunması
dövlət orqanları ilə media arasında
informasiya siyasətinin həyata keçi-
rilməsində vacib əhəmiyyət kəsb edir.
Muxtar respublikanın ən ucqar kən-
dlərinin internetlə təminatı informa-
siyaya əlçatanlığı təmin edib. Bir za-
manlar informasiya blokadasına sa-
lınan muxtar respublikada bu gün
baş verən yeniliklər, sosial-iqtisadi
inkişaf, ictimai-mədəni hadisələr, bey-
nəlxalq tədbirlər operativ olaraq ölkə
və dünyaya yayılır. Həmçinin bu gün
jurnalist kadrların yetişməsi üçün hər
cür şərait var. Naxçıvan Dövlət Uni-
versitetinin Media Mərkəzində fəa-
liyyət göstərən Universitet televiziyası
və “Nuhçıxan” radiosu gənc jurna-
listlərin nəzəri biliklərlə yanaşı, praktiki
vərdişlərə yiyələnməsinə mühüm töhfə
verir. O cümlədən “Şərq qapısı” qəzeti
Jurnalistika ixtisası üzrə təhsil alan
tələbələrin inkişafında, onların peşəkar
kadr kimi formalaşmasında mühüm
rol oynayır. 2021-ci il dekabrın 18-də
“Şərq qapısı” qəzetinin 100 illik yu-
bileyinin geniş qeyd edilməsi, mət-
buatın inkişafında səmərəli fəaliy-
yətlərinə görə media nümayəndələrinin
təltif edilməsi medianın fəaliyyətinə
göstərilən dövlət qayğısının daha bir
nümunəsidir.
    Prezident cənab İlham Əliyev
milli mətbuatın cəmiyyətdəki roluna
belə qiymət vermişdir: “Əlbəttə ki,
mətbuatın fəaliyyəti hər bir insanı
maraqlandırır. İnsanlar bütün mə-
lumatı mətbuatdan alırlar. Ona
görə, hər bir ölkədə, o cümlədən
Azərbaycanda mətbuat qərəzsiz ol-
malıdır, çevik, operativ fəaliyyət
göstərməlidir, insanları məlumat-
larla tam şəkildə təmin etməlidir.
Hesab edirəm ki, biz bunu Azər-
baycanda görürük. Çünki bu gün
Azərbaycan mətbuatı artıq yüksək
səviyyəyə qalxıbdır...”
    İyulun 21-də “4-cü Sənaye İnqi-
labı dövründə Yeni Media” mövzu-
sunda Şuşa Qlobal Media Forumu-
nun fəaliyyətə başlaması, Prezident
cənab İlham Əliyevin tapşırığına
əsasən “Heydər Əliyev İli” çərçi-
vəsində və Azərbaycan milli mət-
buatının 148-ci ildönümü ilə bağlı
keçirilən Forumda 49 ölkədən 150
xarici qonaq, o cümlədən dünyanın
34 ölkəsinin dövlət informasiya
agentliyi, 12 beynəlxalq təşkilat və
media qurumu qatılıb. Həmçinin
Forumda 60 yerli media rəhbəri və
nümayəndəsi iştirak edir. Azərbaycan
Respublikasının Prezidenti cənab
İlham Əliyevin tarixi çıxışı müasir
medianın gələcək inkişaf konsepsi-
yasını müəyyənləşdirməklə qarşıya
mühüm vəzifələr qoyur.
    Sürətlə dəyişən dünya nizamında
düzgün, dəqiq informasiyaların ya-
yılması jurnalistlərdən böyük peşəkar -
lıq və qətiyyət tələb edir. Fəaliyyətində
jurnalistikanın etik qaydalarını göz-
ləyən, Vətəninə, xalqına qərəzsiz,
vicdanla xidmət edən jurnalist həm-
karlarımızı Milli Mətbuat Günü mü-
nasibətilə təbrik edir, fəaliyyətlərində
uğurlar arzu edirik. 

- Güntac ŞAHMƏMMƏDLİ 

    Bu gün demokratiyanın əvəzsiz elementi, informasiya almaq və yaymaq
azadlığının ən təsirli vasitəsi kimi cəmiyyəti maarifləndirmək, məlumat
vermək vəzifəsini yerinə yetirən mətbuatın, ictimaiyyəti sürətli, qərəzsiz,
dəqiq informasiya ilə təmin edən jurnalistlərin günüdür. Bu gün Azərbaycan
dilində yayımlanan ilk milli qəzetin – “Əkinçi”nin ilk sayının buraxıldığı
22 iyul tarixi ölkəmizdə “Milli Mətbuat Günü” kimi qeyd olunur.

Maarifçi və demokratik ideyaların carçısı 
“Əkinçi”dən başlanan yol

    Ali təhsil müəssisəsində Azərbaycan milli
mətbuatının yaranmasının 148-ci illiyi mü-
nasibətilə tədbir keçirilib. 
    Universitetin rektoru, dosent Elbrus İsayev
ölkəmizdə söz, fikir və mətbuat azadlığının
təmin edilməsində Ümummilli Lider Heydər
Əliyevin müstəsna xidmətlərindən danışıb.
Rektor universitetin Media Mərkəzində tə-

ləbələrin peşəkar jurnalist kimi yetişməsi,
nəzəri biliklərin praktiki tətbiqinə nail olun-
ması üçün yaradılan şəraitdən bəhs edib, ali
təhsil  ocağında təşkil edilən tədbirlərin işıq-
landırılması, muxtar respublika və ölkə me-
diasına çatdırılması istiqamətində mərkəzin
fəaliyyətini yüksək qiymətləndirib və uni-
versitetin elektron təhsil şəbəkəsinin idarə
olunmasında Universitet televiziyasının xüsusi
əməyi olduğunu diqqətə çatdırıb. 
    Naxçıvan Muxtar Respublikasında Jur-
nalistika ixtisası üzrə kadr hazırlığından da-
nışan Jurnalistika və xarici ölkələr ədəbiyyatı
kafedrasının müdiri, filologiya üzrə fəlsəfə
doktoru, dosent Şəhla Şirəliyeva bildirib ki,

milli mətbuatımızın yaradıcısı Həsən bəy
Zərdabidən başlayaraq günümüzə qədər
böyük qələm ustaları milli təfəkkürün inkişafı
üçün misilsiz xidmətlər göstərərək xalqımızın
maariflənməsinə və tərəqqisinə böyük töhfələr
veriblər. Vurğulanıb ki, muxtar respublika-
mızda mətbuata göstərilən hərtərəfli qayğının
tərkib hissəsi kimi, ali təhsil ocağında da
milli və müasir jurnalistika ənənələri forma-
laşaraq inkişaf edib. 
    Universitetin Televiziya, mətbuat və icti-
maiyyətlə əlaqələr bölməsinin müdiri Səadət
Əliyeva ali təhsil ocağının Media Mərkəzinin
fəaliyyətindən danışıb, jurnalist-tələbələrin
peşəkar kadr kimi formalaşmasında mərkəzin

özünəməxsus xidmətlərini qeyd edib. 
    Vurğulanıb ki, Universitet televiziyasının,
“Nuhçıxan” radiosunun, Media Mərkəzinin
yaradılması universitetin elmi, sosial və mədəni
həyatı üçün mühüm əhəmiyyət kəsb edir.
    “Qeyrət” nəşriyyatının direktoru Əli Hə-
şimov universitet nəşriyyatının fəaliyyətindən
söz açıb. Nəşriyyatın ən müasir poliqrafiya
avadanlıqları ilə təchiz olunmuş mükəmməl
mətbəəsi olduğunu diqqətə çatdıran direktor
monoqrafiyalar, dərsliklər, dərs vəsaitləri və
metodik vəsaitlərin burada nəşr edildiyini,
həmçinin  “Elmi əsərlər” jurnalı, habelə elmi
konfransların materiallarının da  “Qeyrət”
nəşriyyatında çap olunduğunu bildirib.

Naxçıvan Dövlət Universitetinin Televiziya,
mətbuat və ictimaiyyətlə əlaqələr bölməsi

Naxçıvan Dövlət Universitetində 22 iyul – Milli Mətbuat Günü qeyd edilib

    – Qahirə xanım, uzun illərdir ki, media
sahəsində çalışırsınız. Eyni zamanda peşə
fəaliyyətiniz dövründə Ümummilli Liderlə
birlikdə çalışmaq kimi şərəfli bir yoldan
keçmisiniz. Heydər Əliyevlə çalışmaq kimi
qürurverici, eyni zamanda məsuliyyətli yo-
lunuz necə başlamışdı?
    – Ulu Öndər Heydər Əliyevlə bağlı
xatirələr mənim üçün çox əziz və dəyərlidir.
Özümü xoşbəxt hesab edirəm ki, mənə belə
bir dahi insanı şəxsən tanımaq, onun yaxın
ətrafında olmaq və birgə çalışmaq şərəfi nəsib
olub. Bu tanışlıq düz 33 il əvvəl başlayıb.
    Dahi şəxsiyyət Heydər Əliyev 1990-cı il
22 iyul tarixdə Bakıdan Naxçıvana gəldiyini
və onunla görüşmək istəyənlərin şəhərin mər-
kəzi meydanında toplaşdığını eşitdim. Mən
həmin vaxt “Şərq qapısı” qəzetində işləyirdim,
xəbər hazırlamaq üçün həmin meydana getdim.
Artıq axşam saatlarında BBC radiostansiyasının
o zaman Moskvada yerləşən müxbir postuna
SSRİ Kommunist Partiyası Mərkəzi Komitə-
sinin Siyasi Bürosunun sabiq üzvü, SSRİ
Nazir lər Soveti sədrinin sabiq birinci müavini
Heydər Əliyevin həmyerliləri ilə izdihamlı
görüşü, insanların onu böyük sevgi və sevinclə
qarşıladıqları, naxçıvanlıların üzləşdiyi çətin-
liklərin yalnız bu dahi siyasətçinin rəhbərliyi
ilə aradan qaldırılacağına inam ifadə etdikləri
barədə telefonla canlı bağlantı ilə müsahibə
verdim. Bir gün keçməmişdi ki, Ulu Öndəri-
mizin mənimlə görüşmək istədiyini dedilər.
İlk görüşümüzü heç vaxt unutmaram. Xoş tə-
bəssümlə məni qarşıladı. Xalqımızın adını
ucaldan bu böyük insana rəğbət, hörmət və
sevgidən doğan isti hisslər qəlbimi bürüdü.
Sanki qarşımda illərlə tanıdığım, mənə doğma
olan insan dayanmışdı. Böyük səmimiyyətlə
əlini mənə tərəf uzatdı, salamlaşdıq. İlk sözü
isə “igidin adını eşit, üzünü görmə” oldu. Sən
demə, BBC-nin müxbir postuna verdiyim mü-
sahibədən xəbərdardı, elə o müsahibədən sonra
ömrümə böyük düha Heydər Əliyevlə bağlı
dəyərli səhifələr yazıldı. O vaxtdan Ulu Öndərin,
necə deyərlər, qeyri-rəsmi mətbuat katibi
oldum. Eyni zamanda “Şərq qapısı” qəzetində
tərcüməçi-müxbir vəzifəsində çalışırdım. Yeri
gəlmişkən qeyd edim ki, dahi rəhbərin Nax-
çıvandakı fəaliyyəti, həmin dövrdə baş verən
mühüm hadisələrlə bağlı mövqeyini əks etdirən
məlumatlar, qəbul etdiyi qərarlar və sənədlər,
o cümlədən Sov.İKP sıralarını tərk etməsi
haqqında Qərarı, Dövlət Fövqəladə Vəziyyət
Komitəsinin dövlət çevrilişi cəhdinə münasibəti
haqqında məlumat, SSRİ Xalq deputatları qu-
rultayına göndərdiyi tarixi teleqram, xüsusilə
Baltikyanı sovet respublikaları və digər xarici
ölkə jurnalistlərinin böyük marağına səbəb
olmuşdu. Ulu Öndər o zaman yerli və xarici
jurnalistlərlə çox sayda görüşlər keçirdi. Nax-
çıvanın nəqliyyat-kommunikasiya xətlərinin
Ermənistan tərəfindən kəsildiyi səbəbindən
bu görüşlərin təşkili asan məsələ deyildi. 
    1991-ci il sentyabrın 3-də Ulu Öndər xalqın
israrlı təkidi ilə Naxçıvan Muxtar Respublikası
Ali Məclisinin Sədri seçildikdən sonra məni
yanında işləməyə dəvət etdi, məni Ali Məclisin
yeni təsis olunan mətbuat xidmətinə rəhbər
təyin edərək mətbuat xidmətinin fəaliyyətini
təşkil etməyi tapşırdı. Naxçıvanın ağır blokada
dövründə dahi şəxsiyyətin soyuq iş otağında,
neft lampası işığında birgə çalışdığımız günlər
ilə bağlı dəyərli və çox əziz xatirələrim var.
    – Ozamankı iqtisadi çətinliklər dövründə
mətbuat xidmətinin rəhbəri kimi fəaliyyət
göstərməyin öhdəlikləri, çətinlikləri, məsu-
liyyəti haqqında danışmağınızı istərdik. 
     – Həmin dövrdə Azərbaycanın heç bir rəsmi
dövlət orqanında mətbuat xidməti yox idi. İlk
dəfə rəsmi dövlət qurumu olaraq Naxçıvan
Muxtar Respublikası Ali Məclisində mətbuat

xidməti yaradıldı. Respublika miqyasında bu
sahədə təcrübə mövcud deyildi. Mətbuat xid-
mətinin fəaliyyətini, necə deyərlər, sıfırdan
qurmaq, bu sahədə ilk nümunə yaratmaq lazım
idi. İndiki dövrdə olduğu kimi mütərəqqi tex-
nologiyalar, o cümlədən ofset çap üsulu, müasir
rabitə vasitələri, internet resursları da yox idi.
Hətta mövcud olan imkanlarımız da yuxarıda
qeyd etdiyim kimi Ermənistan tərəfindən muxtar
respublikanın nəqliyyat-kommunikasiya xət-
lərinin kəsilməsi nəticəsində məhdudlaşdırıl-
mışdı. Naxçıvan iqtisadi və informasiya blo-
kadasına salınmışdı. O zamanlar başqa şəhərlərlə
rabitə yaratmaq, danışmaq üçün şəhərlərarası
telefon stansiyasına sabit telefon xəttindən “07”
nömrəsini yığaraq danışıq sifariş edirdik.
Saatlarla gözləməli olurduq. Əksər hallarda
dərin gecə saatlarında, yaxud sabaha yaxın
lazım olan xətti qoşurdular. Çox sayda digər
çətinliklər də vardı. Onları sadalayıb oxucuları
yormaq istəmirəm. Həmin illərdə bütün muxtar
respublika sakinləri məlum səbəblərdən qay-
naqlanan ağır iqtisadi və sosial böhran şəraitində
yaşayırdılar. Ulu Öndər muxtar respublikanın
üzləşdiyi mürəkkəb problemlərin həlli üçün,
millət, xalq yolunda fədakarlıqla çalışırdı, Ali
Məclisin Sədri kimi Azərbaycan dövlətçiliyi
istiqamətində mühüm işlər görürdü. Mətbuat
xidməti görkəmli dövlət xadimi Heydər Əliyevin
rəhbərliyi altında muxtar respublika parlamen-
tinin fəaliyyəti, Naxçıvanda baş verən ictimai-
siyasi proseslər və demokratik islahatlar haqqında
məlumatları Azərbaycana, bütün dünyaya çat-
dırmalı idi. Belə bir şəraitdə bu çətin yolda
Ulu Öndərin yanında olmağı, onunla birgə ça-
lışmağı özümə şərəf hesab edirdim, bir gənc
jurnalist kimi doğma diyarımızın ağır durumunda
xalqımız qarşısında borcum kimi qəbul edirdim.
Mənim uşaqlıqdan dahi şəxsiyyət Heydər Əliyevə
qarşı böyük sevgim və pərəstişkarlığım olub.
Düşünürəm ki, bu, ailəmin, xüsusilə atamın
bizə, yəni övladlarına aşıladığı vətənpərvərlik
hissindən qaynaqlanıb. Biz gənc yaşlarımızdan
doğma torpağını, millətini böyük məhəbbətlə
sevən atamın dahi insanla bağlı xəbərləri necə
diqqətlə dinlədiyinin şahidi olmuşuq. Elə ailəmdə
gördüklərim bizi vətənpərvər ruhda böyütmüşdü.
Çünki Azərbaycan deyəndə Heydər Əliyev,
Heydər Əliyev deyəndə isə Azərbaycan yada
düşürdü. O dövrdə onun kimi Azərbaycan üçün
özünü fəda edən, Vətənini canından artıq sevən
ikinci bir rəhbər olmamışdı. Ulu Öndər mənə
Ali Məclisin mətbuat xidmətində çalışmağı,
həmçinin xatirələrini qələmə almağı təklif edəndə
məmnuniyyətlə bu təklifi qəbul etdiyimi, lakin
atamın da xeyir-duasını almaq istədiyimi dedikdə
dahi rəhbərimiz atamla görüşmək istədiyini bil-
dirdi. Ertəsi gün axşam atamla Ulu Öndərin ya-
şadığı evə getdik. Həyatımın unudulmaz və ən
dəyərli xatirələrindən birini də mənim üçün
əziz olan bu iki insanın, əslində, fərqli həyat
yolları keçmiş – birinin SSRİ kimi nəhəng,
qüdrətli bir dövlətin hakimiyyət olimpinə qədər
ucalmış görkəmli dövlət xadimi və dahi siya-
sətçinin, digərinin isə baytar həkim kimi çalışan
adi peşə sahibinin, lakin hər birinin Vətəninə,
xalqına hədsiz sevgi ilə bağlı olan iki əziz bö-
yüyümün şirin söhbətini izlədiyim anlarla
bağlıdır. Məşhur şotland filosofu Tomas Karleyl
deyirdi ki, dahi insanların böyüklüyü onların
sadə insanlarla ünsiyyətində və rəftarında özünü
büruzə verir. Həm həmin axşamı, həm də Ulu
Öndərin başqa sadə insanlarla şahid olduğum
görüşlərini və söhbətlərini xatırlayaraq bu fikrin
nə qədər doğru olduğunu görürəm.
     O zaman mətbuat xidməti çox sayda həm
yerli, həm də xarici mətbuat orqanları, infor-
masiya agentlikləri, radio-televiziya kanalları
ilə əməkdaşlıq edirdi. İşin həcmi böyük, xidmətin
əməkdaşlarının sayı isə çox məhdud idi. İlk
vaxtlarda xeyli müddət, ümumiyyətlə, tək işlə-
yirdim. Digər tərəfdən, Heydər Əliyev kimi
dahi bir şəxsiyyətin, dünya miqyaslı siyasətçinin
rəhbərlik etdiyi parlamentin sözçüsü olmaq,
təbii ki, böyük məsuliyyət tələb edirdi. Mən
çox gənc idim, Azərbaycan Dövlət Universite-
tinin Jurnalistika fakültəsinin rus bölməsini ye-

nicə bitirmişdim. İşimi asanlaşdıran cəhətlərdən
təhsilimi yüksək nəticələrlə, fərqlənmə diplomu
ilə başa vurmağım, bir neçə xarici dili öyrən-
məyə olan həvəsim, o cümlədən rus dilini
yaxşı bilməyim, eləcə də xarici KİV-lərlə iş
təcrübəm idi. Amma bunlar yetərsizdi. Fəa-
liyyətimdə ən böyük dəstəkçim və güc aldığım,
məni dövlət işi sahəsində istiqamətləndirən,
dünyagörüşümün və əqidəmin formalaşma-
sında, sonrakı həyat yolumun müəyyənləş-
məsində mühüm rol oynayan Ulu Öndər Heydər
Əliyev oldu. Bütün bunlara görə mən Ulu
Öndərimizin əziz xatirəsini həmişə dərin min-
nətdarlıq hissi ilə anıram.
    – Bildiyimiz kimi, ilk dəfə informasiya
blokadasının yarılması prosesi Ümummilli
Lider tərəfindən başladıb. Bu sahədə hansı
işlər görülüb? 
    – Dahi şəxsiyyət Heydər Əliyev Naxçıvanda
siyasi fəaliyyət göstərdiyi dövrdə, muxtar res-
publikanın Ali Məclisinə sədr seçiləndən sonra
muxtar respublikanı ağır sosial-iqtisadi böh-
randan çıxarmaq sahəsində gecəsini gündüzünə
qataraq gərgin işləməklə yanaşı, həmçinin bu-
rada bütün sahələrdə demokratik islahatlar
aparılır, mütərəqqi yeniliklər tətbiq olunur,
ən başlıcası isə Azərbaycan dövlətçiliyinin
bərpası istiqamətində mühüm addımlar atılırdı,
tarixi qərarlar qəbul olunurdu. Lakin respub-
likanın ozamankı kommunist rəhbərliyi Ulu
Öndərin rəhbərliyi ilə Naxçıvanda gedən pro-
sesləri gözdən salmaq üçün ən çirkin vasitələrə
əl atır, Ali Məclisin işinə kölgə salmağa və
müxtəlif üsullarla mane olmağa çalışırdı. Bu
üsullardan biri kimi Naxçıvanda baş verənlər
haqqında böhtan xarakterli məlumatlar tirajlanır,
ölkə ictimaiyyətində yanlış təsəvvür yaratmağa
cəhd edilirdi. Mətbuat xidməti olaraq muxtar
respublikada baş verən ictimai-siyasi proseslər,
Ali Məclisin fəaliyyəti və qəbul etdiyi mühüm
qərarla bağlı məlumatları paytaxt Bakıdakı
bütün mətbuat orqanları, informasiya kanal-
larına göndərirdik. Lakin onlar dərc edilmir,
yayımlanmırdı. Heydər Əliyev Ali Məclisin
Sədri kimi bu istiqamətdə mətbuat xidməti
ilə yanaşı, çox böyük iş görürdü, yerli və
xarici jurnalistlərlə görüşlər keçirir, çox zaman
onlara telefonla müsahibə verirdi və Naxçıvan
həqiqətlərinin, o cümlədən Ermənistan tərə-
findən muxtar respublikanın ərazisinə olan
silahlı hücumlar haqqında məlumatların cə-
miyyətimizə və dünya ictimaiyyətinin diqqətinə
çatdırılmasına nail olurdu. Ulu Öndərin media
orqanları üçün bu cür açıq, əlçatan olduğunu,
onlarla səmimi əməkdaşlığı, xüsusilə xarici
KİV-lər yüksək dəyərləndirirdi. Xatirimdədir,
sonrakı dövrlərdə, hətta Rusiyanın o zamanlar
yeni yaranan və qısa müddətdə geniş nüfuz
qazanan müstəqil “İnterfaks” informasiya
agentliyi dahi şəxsiyyət Heydər Əliyevin bu
cür fədakarlığından, jurnalistlərə dost müna-
sibətindən bəhs edən “Prezident-müxbir” baş-
lıqlı bir məqalə də yayımlamışdı.
    Qeyd edim ki, informasiya blokadası de-
dikdə, həmçinin muxtar respublika əhalisinin
də ölkədə baş verənlərdən xəbərsiz duruma
salınmasını nəzərə almaq lazımdır. Çünki er-
məni quldurları Bakıdan Naxçıvana teleradio
verilişlərinin yayımını təmin edən sərhəddəki
teleradioötürücü stansiyanı sıradan çıxarmış-
dılar, ölkə rəhbərliyi isə stansiyanın fəaliy-
yətinin bərpa olunmasında, hətta muxtar res-
publikaya paytaxtda çıxan qəzet və jurnalların
çatdırılmasında maraqlı deyildi. Belə bir və-
ziyyətdə Ulu Öndər Naxçıvanın taleyinə
biganə olmayan insanlar vasitəsilə Azərbaycan
televiziyasının əsas xəbər buraxılışının lent
yazısını çatdıraraq Naxçıvan televiziyası va-
sitəsilə yayımlamaqda görmüşdü. Təbii ki,
bu halda xəbərlər operativliyini itirmiş olurdu.
Amma başqa çıxış yolu yox idi.
    – İqtisadiyyatımızın ən çətin, ən ağır mə-
qamlarında “Şərq qapısı” qəzetinin fasiləsiz
nəşr olunması üçün vəsait ayıran Ümummilli
Lider üçün “Şərq qapısı” qəzetinin əhəmiyyəti
barədə nə deyə bilərsiniz?
     – Ulu Öndərin “Şərq qapısı” qəzetinə xüsusi

diqqəti və sevgisi vardı. Ən çətin zamanlarda,
xalqın çörəklə sınağa çəkildiyi günlərdə belə
“Şərq qapısı” qəzetinin nəşrinin dayandırılmasına
razı olmadı. Ümummilli Liderin “Şərq Qapısı”na
verdiyi dəyər, önəm onun bu qəzetin  cəmiy-
yətdəki nüfuzu, ictimai rəyin formalaşmasındakı
rolu ilə bağlı idi. Həmin dövrdə qəzet maliyyə
resuslarından məhrum olmuşdu, əməkdaşların
çox hissəsi məvacib ala bilmədikləri üçün  re-

daksiyadan ayrılmışdılar. Gündəlik “Şərq qapısı”
həftədə bir dəfə çıxa bilirdi. O zaman Heydər
Əliyev məndən qəzetin vəziyyətini soruşmuşdu,
iqtisadi çətinliyi olduğunu bildirmişdim. Bir
müddətdən sonra isə blokada şəraitində Bakı
ilə nəqliyyat əlaqələrinin kəsilməsi səbəbindən
qəzetin çap olunması üçün kağız və mətbəədə
işlənən digər ləvazimatlar da tükənmək üzrə
idi. Ulu Öndərə vəziyyəti məruzə edəndə dərhal
müvafiq qurumların rəhbərləri və qəzetin baş
redaktorunun iştırakı ilə toplantı çağırdı. Əslində,
Ulu Öndər hər bir çətin situasiyada çıxış yolunu
bilirdi. Lakin onu o vaxta qədər gördüyüm
bütün rəhbərlərdən fərqləndirən keyfiyyətlərdən
biri məsələ ilə bağlı toplantıda iştirak edən hər
kəsin fikrini soruşmaq və diqqətlə qulaq asmaq
idi. Toxunduğumuz problemə gəldikdə isə
deyə bilərəm ki, Ulu Öndərin diqqəti və
qayğısı sayəsində muxtar respublikanın maddi
vəziyyətinin ağır olmasına baxmayaraq, “Şərq
qapısı”nın nəşrinin davam etdirilməsi üçün
maddi köməklik göstərildi, redaksiya heyəti
yenidən formalaşdırıldı. Ulu Öndər qəzetin
fəaliyyəti ilə daim maraqlanırdı, “Şərq
qapısı”nın hər yeni nömrəsini izləyirdi. Heydər
Əliyev sanki bir peşəkar jurnalist kimi jurna-
listikanın dərinliklərinə bələd idi,  materialların
maraqlı və oxunaqlı olması, cəmiyyəti narahat
edən problemlərə vaxtında qəzet səhifələrində
işıq salmaq, gənclərə milli dəyərlər əsasında
sağlam düşüncə tərzinin  aşılanması ilə bağlı
dəyərli tövsiyələr verirdi. Hesab edirəm ki,
Heydər Əliyevin həmin vaxt qəzetin işini
bərpa etməsi istiqamətində  dəstəyi olmasaydı,
kim bilir “Şərq qapısı”  bir də nə zaman işıq
üzü görəcəkdi,  qəzet nəşri bərpa olunsa da,
bəlkə də, başqa adla, başqa formatlı, başqa
tipdə bir qəzet  çıxacaqdı, amma o, yüz illik
ənənələrini davam etdirən həmin “Şərq qapısı”
olmayacaqdı. Beləliklə, “Şərq qapısı”nın bu
günədək fasiləsiz nəşr olunmasında Ulu
Öndərin əvəzsiz xidməti var. 
    – Dahi şəxsiyyətin həmin dövr üçün mət-
buatdan tələb və tövsiyələri nə idi?
     – O dövrün həqiqətləri ağrı-acılı idi. Ulu
Öndərin tələbi ondan  ibarət idi ki, “nə qədər
acınacaqlı vəziyyət yaransa da, nə qədər xo-
şagəlməz, qulağa xoş səslənməyən həqiqətlər
olsa da,  doğru, dürüst olmaq lazımdır”.  Deyirdi
ki, dürüst olmayan adam, xüsusilə jurnalist
heç zaman insanların inamını qazana bilməz.
İnformasiya məsələlərində operativliyə mühüm
əhəmiyyət verirdi. Bu məsələyə o qədər həssas
yanaşırdı ki, mətbuat xidmətinin rəhbəri kimi
mənə Onun iş otağına köməkçisinə müraciət
etmədən daxil olmaq göstərişini vermişdi. 
    Ulu Öndər işdə çox tələbkar idi. Özü hər
işə o qədər ürəkyanğısı ilə yanaşırdı ki, Onun
məsuliyyəti ətrafındakı insanları da işinə ciddi
yanaşmağa sövq edirdi. İşinə məsuliyyətlə
yanaşanları, tapşırılan vəzifənin  öhdəsindən
layiqincə gələni dəyərləndirirdi. Tələbkar ol-
duğu qədər də qayğıkeş idi. Xoşbəxtəm ki,
Naxçıvanın o çətin, mürəkkəb dövründə
Ümummilli Liderimiz Heydər Əliyevdən bircə
dəfə də olsun, irad eşitmədim. Hətta artıq
Azərbaycanın Prezidenti  olduğu dövrdə tele -
viziya ilə canlı yayımlanan müşavirələrin bi-
rində işimlə bağlı xoş sözlər səsləndirdi. Ulu
Öndərin işimə verdiyi bu yükcək qiyməti
eşitmək mənim üçün çox qürurverici idi.
Dahi şəxsiyyət Heydər Əliyevlə çalışdığım
dövr peşə həyatımın ən dəyərli mərhələsidir.
     – Qahirə xanım, hər birimiz üçün ma-
raqlı olan səmimi müsahibə üçün təşəkkür
edirik.

- Gülcamal TAHİROVA

Ölkəmizin ən mürəkkəb dövründə Ulu Öndərin yaxın silahdaşlarından olan 
Qahirə Hüseynova:

“Xalqın çörəklə sınağa çəkildiyi günlərdə belə Ulu Öndər “Şərq qapısı” qəzetinin 
nəşrinin dayandırılmasına imkan vermədi...”

    Bugünkü yazımızda uzun illər Ulu Öndər Heydər Əliyevə sədaqətlə xidmət edən, 1990-cı illərin əvvəllərində Naxçıvanın, ümumiyyətlə,
ölkəmizin ən çətin və mürəkkəb dövründə Ulu Öndərin yaxın silahdaşlarından olan, onun böyük idarəçilik qabiliyyətinin, zəngin həyat
təcrübəsinin şahidi olan Azərbaycanın Əməkdar jurnalisti, siyasi elmlər üzrə fəlsəfə doktoru Qahirə Hüseynovanın Ümummilli Lider
Heydər Əliyevlə bağlı xatirələrindən bəhs edəcəyik. Dahi şəxsiyyətlə bağlı bir çox ictimai-siyasi xadimlər, elm adamlarının dərin xatirələri
var və həmin xatirələr hər bir azərbaycanlı üçün maraqla oxunur, dinlənilir. Amma bu müsahibə Heydər Əliyev sevgisi qəlbində əbədi
yaşayan hər bir vətəndaş üçün maraqlı olmaqla yanaşı, həm də biz jurnalistlər üçün böyük bir məktəb rolunu oynayır. Çünki Azərbaycanın
ən çətin dövründə Heydər Əliyevin məhz Naxçıvanda Ali Məclisin mətbuat xidmətinin yaradılmasını Qahirə Hüseynovaya tapşırması bir
qadın üçün böyük məsuliyyət tələb edirdi və bu məsuliyyətin öhdəliyini daşımaq böyük bir cəsarət istəyirdi. Gəlin bu işin məsuliyyətini,
çətinliyini, eyni zamanda fəxarətini Qahirə xanımın özündən dinləyək.



622 iyul 2023-cü il “Şərq qapısı” qəzeti

    Bu qəzet ona görə
öz şanlı tarixi ilə fəxr
edir ki, Ümummilli Li-
der Heydər Əliyevin
xalq üçün, millət üçün,
Vətən üçün apardığı
mübarizədə planladığı
mühüm tədbirlər, etdiyi
mütəvazi çıxışlar məhz
bu qəzetin səhifələrin-
dən Azərbaycan xalqı-
na çatdırılmışdır. “Mət-
buat cəmiyyətin güzgüsüdür”, –
deyən Ulu Öndərin jurnalistlərdən
əsas tələbi o idi ki, heç vaxt, heç
bir ləkə bu güzgünün təmizliyinə,
saflığına ləkə gətirməsin. Ulu Öndər
deyirdi: “Bizim ümumi məqsədimiz
mətbuata daha da çox azadlıq ver-
mək, söz azadlığını daha geniş tə-
min etmək, Azərbaycanda demo-
kratiyanı bütün sahələr üzrə inkişaf
etdirməkdən ibarətdir”. 
    22 iyul 1990-cı ildə ilk tarixi çı-
xışını Naxçıvan şəhərinin Azadlıq
meydanında böyük izdiham qarşı-
sında edən Ümummilli Lider Heydər
Əliyev daha sonra “Şərq qapısı” qə-
zetinin müxbirinə verdiyi müsahi-
bədə – “Daha susa bilməzdim...”
adlı həmin yazıda qəzetə olan fikrini
belə açıqlamışdı: “Mən “Şərq qa-
pısı” qəzetinin təsiri altında tərbi-
yələnmişəm. Hələ gənc ikən burada
orta məktəbdə, pedaqoji texnikumda
oxuyanda müxtəlif məsələləri öy-
rənmək üçün “Şərq qapısı”ndan
çox istifadə etmişəm. O vaxtdan
nüfuzlu qəzet kimi hafizəmdə qalıb”. 
    Heydər Əliyev siyasi kursunun
layiqli davamçısı cənab İlham Əli-
yev Azərbaycan Respublikasında
kütləvi informasiya vasitələrinin
inkişafına dövlət dəstəyi Konsep-
siyasını təsis etməsi, Azərbaycan
Respublikasının Prezidenti yanında
Kütləvi İnformasiya Vasitələrinin
İnkişafına Dövlət Dəstəyi Fondu-
nun təsis edilməsi, Medianın İn-
kişafı Agentliyinin yaradılması
“Əməkdar jurnalist” adının bərpa
olunması, “Azərbaycan mətbuat
işçilərinin təltif edilməsi haqqında”,
“Azərbaycan mətbuat işçilərinə
fəxri adların verilməsi haqqında”,
“Kütləvi informasiya vasitələrinə
maliyyə yardımı göstərilməsi haq-
qında” sərəncamlar, jurnalistlərin
fəxri adlarla mükafatlandırılması,
peşəkar jurnalistlərin Prezident tə-
qaüdünə layiq görülməsi, jurna-
listlərin mənzil şəraitinin yaxşılaş-
dırılması üçün atdığı addımlar mət-
buatın inkişafına xidmət edən si-
yasətin uğurlu davamıdır.
     Azərbaycan Respublikası Prezi-
dentinin verdiyi bütün fərman və sə-
rəncamların, publisistik məqalələrin
dərcinin, dövlət və özəl sektor tərə-
findən həyata keçirilən tədbirlərin
işıqlandırılmasında “Şərq qapısı” qə-
zeti mühüm əhəmiyyətə malikdir.
    Vaxtilə milli dəyərlər yaradanlar
indi xalqın, millətin milli dəyərinə
çevrilib. “Şərq qapısı”nı xatırlayar-

kən səni də unutmadıq
Azərbaycan milli mət-
buatının ilk qaranquşu
olan “Əkinçi”nin tə-
sisçisi, Azərbaycan zi-
yalılarının böyük or-
dusunu görmək sevin-
cini yaşamağa nail ol-
muş, dili söz, əli qələm
tutmayan anlarında
belə millətin maarif-
lənməsi işini öz şəxsi

həyatından üstün tutan Həsən bəy
Zərdabi! Zaman keçdikcə belə bö-
yük şəxsiyyətlərin əzəməti daha
aydın görünür, qəlbimizin incə bağ-
larında qırılmaz, sınmaz qalaraq
ovuc içimizdə duaya dönüşür. 
    Mətn müqəddəsdir, mətn and ye-
rimizdir, mətn ruhumuzun dərinlik-
lərindən süzülüb gələn məhrəm hiss-
lərimizdir.  Mən də ruhumun dərin-
liklərindən süzülüb gələn mətnlərimi
əbədi, sınmaz, qırılmaz etmək üçün
qələmimin əlindən tutaraq üz tutdum
hər tezdən ilk alıb sevgiylə oxuduğum
“Şərq qapısı” qəzetinə. Artıq qərar
verdim ki, mən bu mətbuat orqanında
jurnalist kimi çalışmaq istəyirəm.
Çalışma səbəblərimdən ən başlıcası
isə o idi ki, baş redaktoru tələbə dö-
nəmindən tanıyırdım. Kitabxanadan,
mətbuatdan, televiziyadan, Naxçıvan
Dövlət Universitetində eyni amala
xidmət etdiyimiz müəllimlik peşə-
sindən... Və budur,  nə bilmək olardı
ki, illər keçəcək, məhz qəzetdə qələm
yoldaşı olacağıq. Qələm yoldaşı, söz
sirdaşı olaraq ürəkdən gələn sözün
ürəyə xoş gələcəyini götür-qoy edərək
bir də baxıram ki, 100 yaşını haqlamış
“Şərq qapısı” qəzetinin astanasın-
dayam. Hələ içəri daxil olmamış
çox ağır bir yük zehnimdən sallanır,
fikrimi bir irəli, bir geriyə aparır.
Zərdabinin sipər olduğu yola davamçı
olmaq, Mirzə Cəlilə silahdaş olmaq,
Cavidə yeni fikir, Müşfiqə yeni səs
olmağın ağır məsuliyyət olduğunu
düşünür, içimdəki ziddiyyətlə can
çəkişərək qədəm qoyduğum bu yolda
qələmə pənah aparıram. Pillələrlə
yuxarı qalxarkən dəhlizdə, iş otaq-
larında və şöbələrdə əməkdaşlar
deyə-gülə öz işləri ilə məşğuldurlar.
Qapıda xoş nəvazişlə qarşılanıb otağa
dəvət olunuram. Düşünürəm ki, il-
lərin münasibəti və baş redaktorun
səmimiyyətidir. “Şərq qapısı” qəze-
tinin son illərdə, xüsusilə də cari
ildə bir-birindən rəngarəng, maraqlı
yazıları ilə müstəsna uğur qazanması
təkcə baş redaktorun deyil,  ömrü
qaçhaqaçlarda keçən jurnalistlərin,
yazıları hərf-hərf oxuyan korrektor-
ların, redaktorların, tərtibatçıların,
eləcə də mətbəə işçilərinin uğurudur.
Mən də istədim bu şərəfli yola uğur
olum, yol alım, qələm yoldaşlarımdan
geri qalmayım. 22 iyul – Mətbuat
Günündə Həsən bəy Zərdabiyə sipər
olan, çıraq olan, ürəyi qələm tutan
bütün mətbuat işçilərini ürəkdən təb-
rik edirəm.

- Fariz ƏHMƏDOV

“Şərq qapısı”ndan mətbuata boylanan esse

    Naxçıvan Muxtar Respublikası-
nın İnsan Hüquqları üzrə Müvəkkili
(Ombudsman) və “Şərq qapısı” qə-
zetinin birgə təşkilatçılığı ilə 22
iyul – Milli Mətbuat Gününə həsr
olunmuş “Ümummilli Lider Heydər
Əliyev və milli mətbuat” mövzu-
sunda tədbir keçirilib.
    Tədbiri giriş sözü ilə “Şərq qapısı”
qəzetinin baş redaktoru, Naxçıvan
Muxtar Respublikasının Əməkdar
jurnalisti, filologiya üzrə fəlsəfə
doktoru Mehriban Sultan açaraq
bildirib ki, Azərbaycan ictimaiyyəti
iki mühüm tarixi hadisənin –
Ümummilli Liderin doğma Nax-
çıvandan xilaskarlıq missiyası baş-
ladığı günü və milli mətbuatın
yaranmasının ildönümünü qeyd edir.
1990-cı il 22 iyulunda Moskvadan
Naxçıvana qayıdan Ulu Öndər Heydər
Əliyev 1875-ci il 22 iyulunda “Əkin-
çi” qəzeti ilə təməli qoyulan Azər-
baycan mətbuatının inkişafında, söz
və mətbuat azadlığının təmin olun-
masında əvəzsiz xidmətlər göstərib.
Ölkə mediasının nümayəndələri,
jurnalistlər Ulu Öndərin əziz xati-
rəsini onların hamisi, böyük dostu
kimi hər zaman sonsuz ehtiram və
hörmət hissi ilə yad edirlər.
     Ulu Öndərin Vətənə qayıtdıqdan
sonra Azərbaycan mətbuatında dərc
olunmuş ilk müsahibə kimi xüsusilə
diqqəti cəlb edir. Ali Məclisin Sədri
kimi siyasi fəaliyyətə başladığı dövr-
dən etibarən əsl jurnalistikaya yüksək
qiymət verən, jurnalistlərlə daim sıx
təmasda olan, kütləvi informasiya
vasitələrinin mövcud problemləri ilə
yaxından maraqlanan Ümummilli
Liderimizin adı mətbuatın maddi-
texniki bazasının möhkəmləndiril-
məsinə, iqtisadi vəziyyətinin yaxşı-
laşdırılmasına xüsusi qayğı göstərməsi
ilə, jurnalistlərin ən yaxın, sədaqətli
dostu kimi tarixə həkk olunub.
     Qeyd edilib ki, Ümummilli Lider
respublikada hakimiyyətinin hər iki
dövründə müstəqil, demokratik mət-

buatın inkişafına xüsusi əhə-
miyyət verib. Dahi şəxsiyyətin
1993-cü ildə xalqın təkidli tələbi
ilə yenidən hakimiyyətə qayı-
dışından sonra ölkəmizdə mət-
buat orqanlarının azad fəaliyyəti
və inkişafı yolunda süni ma-
neələrin aradan qaldırılması, qa-

nunvericilik bazasının təkmilləşdi-
rilməsi, qəzetlərin maddi-texniki təc-
hizatının yaxşılaşdırılması sahəsində
də ardıcıl işlər görüldü. Mətbuatın
müstəqilliyinə və fikir plüralizminə
xidmət edən möhkəm qanunçuluq
bazası yaradılması mətbuatın inki-
şafında da ciddi dönüşə səbəb oldu.
Beləliklə, əsl Azərbaycanşünas olan

Ümummilli Liderimiz Heydər Əliyev
milli jurnalistikamızın inkişafına mi-
silsiz töhfələr verdi. Azərbaycanda
mətbuatın, o cümlədən söz azadlığı
və plüralizmin yüksək səviyyədə ol-
ması ilə bağlı aparılan media siyasəti
Azərbaycan Republikasının Prezidenti
cənab İlham Əliyev tərəfindən də
ardıcıl və yaradıcı şəkildə davam et-
dirilib, bu sahə üzrə verilən sərəncam
və fərmanlar, qəbul edilən qərarlar
ölkəmizdə mətbuatın azad, demo-
kratik şəkildə inkişafına şərait yaradıb. 
    Tədbirdə Naxçıvan Muxtar Res-
publikasının İnsan Hüquqları üzrə
Müvəkkili (Ombudsman) Aparatının
şöbə müdiri Vahidə Bayramova
çıxış edərək bildirib ki, 1998-ci ildə
Ümummilli Lider Heydər Əliyev
tərəfindən Azərbaycan mətbuatının
üzərindən dövlət senzurasının ləğv
edilməsi ilə ölkəmizdə söz və mət-
buat azadlığının əsası qoyuldu və
bu, mətbuatın inkişafına ciddi təkan
verdi. Bu gün Ulu Öndərin mətbuata
və mətbuat nümayəndələrinə gös-
tərdiyi diqqət va qayğı layiqli varisi
Prezident cənab İlham Əliyev tərə-
findən davam etdirilir. Naxçıvan
Muxtar Respublikasının İnsan Hü-
quqları üzrə Müvəkkili (Ombuds-
man) Aparatı da informasiyanın qa-

nunvericiliyə uyğun, sərbəst şəkildə
əldə edilməsi, yayılması, jurnalist,
müəllif hüquqlarının qorunması is-
tiqamətində üzərinə düşən bütün
məsuliyyəti böyük şövqlə yerinə
yetirir, jurnalistlərə öz dəstəyini
əsirgəmir.
    Naxçıvan Mətbuat Şurasının səd-
ri Rövşən Hüseynov çıxışında qeyd
edib ki, Azərbaycan jurnalistikası
söz və mətbuat azadlığına yalnız
Ümummilli Liderimiz Heydər
Əliyevin uzaqgörən siyasəti sayə-
sində nail olub. Bu gün Ulu Öndərin
yolunun uğurla davam etdirilməsinin
nəticəsidir ki, ölkəmizin hər yerində
olduğu kimi, muxtar respublika-
mızda da kütləvi informasiya va-
sitələrinin fəaliyyəti, jurnalist kadr-
ların hazırlanması və onların əmə-
yinin qiymətləndirilməsi sahəsində
ardıcıl tədbirlər həyata keçirilir.
Dövlətimizin bu sahədə həyata ke-
çirdiyi əsas məqsəd və məramı
mətbuat orqanlarının fəaliyyətini
daha da təkmilləşdirmək, oxucu-

ların informasiyaya olan tələbatını
ödəməkdən ibarətdir. Bu gün hər
bir jurnalist ictimai nəzarətçi kimi
öz fəaliyyəti ilə cəmiyyətimizin in-
kişafına töhfələr verir.
    Tədbirdə Naxçıvan Muxtar Res-
publikasının İnsan Hüquqları üzrə
Müvəkkili (Ombudsman) Aparatı-
nın baş məsləhətçisi Türkan Gül-
məmmədli “Mediada müəlliflik hü-
quqlarının qorunmasına dair qa-
nunvericiliyin tələbləri”, Naxçıvan
Muxtar Respublikası Televiziya və
Radio Şurasının əməkdaşı Zilhiccə
Abdullayeva “Əkinçi” qəzetinin
nəşrindən başlayan Azərbaycan
milli mətbuatı” mövzularında çıxış
ediblər. Çıxış edənlər Azərbaycan
mediasının nümayəndələrini, jur-
nalistləri 22 iyul – Milli Mətbuat
Günü münasibətilə təbrik edib, on-
lara yeni yaradıcılıq uğurları ar-
zulayıblar.
    Sonra Naxçıvan Dövlət Univer-
sitetinin Jurnalistika və xarici ölkələr
ədəbiyyatı kafedrasının müəllim və
tələbələrinin, tanınmış jurnalistlərin,
mərkəzi icra hakimiyyəti orqanla-
rının mətbuat xidmətlərinin fəal iş-
tirakı ilə mövzu ətrafında müzakirələr
aparılıb. 

- Nail ƏSGƏROV

“Heydər Əliyev və milli mətbuat” mövzusunda tədbir keçirilib      “Şərq qapısı” dövlət siyasəti ilə, milli-mənəvi dəyərləri özündə əxz edən,
Cənubi Azərbaycan məsələlərini daim bağrına basan, Türkiyə mətbuatına
isti nəfəs olan, elm adamlarımıza güzgü, şəhidlərimizə and yeri,  qazilərimizə
açıq qapı, ictimaiyyətə körpü, qələm əhlinə tablo olan bir əsrdən çox yaşı
olan nəhəng mətbuat orqanıdır. İstər şifahi xalq ədəbiyyatının, istərsə də
yazılı ədəbiyyatın, ədəbi əlaqələrin, tədqiqini, publisistikasını özündə ehtiva
edən “Şərq qapısı”, Nuhun diyarında öz şanlı tarixi ilə fəxr edir.

İtmişdir
Cəbiyev Əjdər Çölü oğlunun adına olan tor-

paq sahəsinin AA-010361 nömrəli plan-ölçüsü
və MH-0040619 seriya nömrəli çıxarışı itdiyin-
dən etibarsız sayılır.

***
Şükürov Ehtibar Əli oğlunun adına olan sü-

rücülük vəsiqəsi, avtomobilin texniki pasportu
və Azərbaycan Respublikası vətəndaşının şəx-
siyyət vəsiqəsi itdiyindən etibarsız sayılır. 

***
Culfa rayonunun Yaycı kəndində yaşamış

Abbasquliyev Abbasqulu Rzaqulu oğlunun adına
olan JN-765A nömrəli “Torpağın mülkiyyətə ve-
rilməsinə dair şəhadətnamə” itdiyindən etibarsız
sayılır. 

***
Naxçıvan şəhəri, Qaraçuq kəndi ev 55-də

yaşayan Ağayeva Günay İsa qızının adına olan
230 inventar nömrəli texniki pasport itdiyindən
etibarsız sayılır.

    “Heydər Əliyev İli” çərçivəsində
Heydər Əliyev Muzeyində Naxçıvan
Muxtar Respublikası Gənclər Fondunun
təşkilatçılığı ilə keçirilən “Heydər Əliyev
və Azərbaycan gəncliyi” adlı tədbirdən
əvvəl Ümummilli Lider Heydər Əliyevin
əziz xatirəsi bir dəqiqəlik sükutla yad edilib.
    Tədbirdə Gənclər Fondunun Gənclər təşkilatları
və gənclərlə iş şöbəsinin müdiri, Yeni Azərbaycan
Partiyası Naxçıvan Muxtar Respublika Təşkilatının
Gənclər Birliyinin sədri Arzu Qasımov “Müstəqil
Azərbaycanın dayanıqlı gənclər siyasətinin Heydər
Əliyev modeli” mövzusunda çıxış edib. Bildirilib ki,
hələ Sovet Azərbaycanına rəhbərlik etdiyi dövrdə Ulu
Öndər Azərbaycan gəncliyinin inkişafı və Azərbaycanın
peşəkar gənc kadrlarla təmin olunmasında əvəzsiz rol
oynayıb. Bu gün Ümummilli Lider Heydər Əliyevin
gənclərimizə diqqət və qayğısının yeni mərhələsindəyik,
dahi rəhbərin müəyyənləşdirdiyi dövlət gənclər siyasəti
daha geniş miqyasda Prezident cənab İlham Əliyev
tərəfindən uğurla davam etdirilir. 

Sonra “Heydər Əliyevin Azərbaycançılıq
ideologiyasının gənc nəslin sosial-mənəvi
inkişafına təsiri” mövzusunda çıxış edən
Naxçıvan Dövlət Universitetinin sosial
məsələlər və ictimaiyyətlə əlaqələr üzrə
prorektoru, tarix üzrə fəlsəfə doktoru

Arzu Abdullayev deyib ki, bu gün Azərbaycanda milli
mənlik şüuruna, vətənpərvərlik hissinə sahib olan
gənclik formalaşıb. Əlbəttə, gənclərimizin bu ruhda
yetişməsi bir ilin, beş ilin işi deyil, bunun üçün əsası
illər əvvəl təməli qoyulan mükəmməl bir siyasət olub.
Bu siyasətin müəllifi isə Ümummilli Lider Heydər
Əliyev idi. Azərbaycançılığın ümummilli ideologiyaya,
bütün dünya azərbaycanlılarını birləşdirən məfkurəyə,
müasir müstəqil Azərbaycan dövlətinin əsasına çevrilməsi
Ulu Öndər Heydər Əliyevin adı ilə bağlıdır. 
    Sonra “Ümummilli Lider Heydər Əliyev və gənclər
siyasəti” mövzusunda hazırlanmış videoçarx nümayiş
etdirilib, muzeyin ekspozisiyası ilə yaxından tanış
olublar.

- Aidə İBRAHİMOVA

“Heydər Əliyev və Azərbaycan gəncliyi” adlı tədbir olub

     İyulun 23-ü və 24-ü Naxçıvan
şəhərinin Xətai küçəsindəki Mərkəzi
Bazarda kənd təsərrüfatı məhsullarının
növbəti satış yarmarkası keçiriləcək.
    Naxçıvan Şəhər İcra Hakimiy-
yətindən bildirilib ki, yarmarkanın
təşkili zamanı avtomobillərin hə-
rəkəti vətəndaşlara mane törədir.

Bu səbəbdən qeyd olunan ünvanda
avtomobillərin hərəkəti bu gün saat
18:00-dan bazar günü saat 15:00-
dək məhdudlaşdırılacaq. Sürücü-
lərdən qeyd olunan müddət ərzində
həmin yoldan mümkün qədər isti-
fadə etməmək xahiş olunur.

Xəbərlər şöbəsi

Naxçıvanda kənd təsərrüfatı məhsullarının satışı yarmarkası keçiriləcək


